
1. INTRODUCIÓN 

1.1. COMPETENCIA E ANTECEDENTES DA FISCALIZACIÓN 

De acordo coas competencias outorgadas ao Consello de Contas de Galicia pola Lei 6/1985, do 
24 de xuño, e en cumprimento do Plan de actuacións contido no programa anual de traballo 
para o ano 2008 correspondente á fiscalización selectiva do exercicio 2006, procedeuse á 
fiscalización do ente público Axencia Galega de Desenvolvemento Rural (AGADER), sendo o seu 
resultado o contido neste informe. 

As directrices técnicas ás que se debe suxeitar a fiscalización foron incluídas no programa 
aprobado polo Pleno. 

A entidade foi obxecto de fiscalización por este Consello de Contas no exercicio 2002. 

1.2. CREACIÓN, NATUREZA XURÍDICA E FUNCIÓNS 

A Axencia Galega de Desenvolvemento Rural é un ente de dereito público dos previstos no artigo 
12.1 b) do Texto refundido da lei de réxime financeiro e presupostario de Galicia (TRLRFPG), 
aprobado por Decreto lexislativo 1/1999, do 7 de outubro. 

Foi creada ao amparo da disposición adicional sexta (en diante DA 6ª) da Lei 5/2000, do 28 de 
decembro, de medidas fiscais e de réxime presupostario e administrativo. Esta disposición 
adicional establece que a Axencia será o instrumento básico de actuación da Xunta de Galicia no 
fomento e na coordinación do desenvolvemento do territorio rural galego, para mellorar as 
condicións de vida e evitar a despoboación deste territorio, adscribíndoa á Consellería de 
Economía e Facenda; posteriormente o Decreto 310/2001, do 17 de decembro, adscríbea á 
Consellería de Política Agroalimentaria e Desenvolvemento Rural (actualmente Consellería de 
Medio Rural). 

Faise necesario precisar que a terminoloxía empregada para denominar esta entidade como 
Axencia, non se debe confundir co modelo organizativo público previsto na Lei 16/2007, do 26 
de decembro, de presupostos xerais da CA para o ano 2008, que modificando o TRLRFPG, crea 
as axencias públicas autonómicas. 

As funcións da Axencia son as que, de conformidade co disposto na lei de creación, reflicte o 
Decreto 79/2001, do 6 de abril, polo que se aproba o seu regulamento, e que a continuación se 
detallan: 

a) Elaborar estratexias e plans integrados de coordinación de actuacións de diversa natureza no 
medio rural, así como promover avaliacións independentes dos resultados dos devanditos plans 
que permitan a súa revisión. 

b) Difundir as políticas e medidas de desenvolvemento rural aplicables a cada momento. 

c) Dinamizar e coordinar os Grupos de Acción Local vinculados coas políticas de 
desenvolvemento rural, con independencia das súas fontes de financiamento e da súa 
localización. 

d) Impulsar a formulación, por parte dos axentes socioeconómicos locais das zonas rurais, de 
iniciativas e programas de desenvolvemento. 

e) Promover e incentivar a cooperación entre os axentes públicos e privados as actuacións dos 
cales incidan directa ou indirectamente no desenvolvemento das zonas rurais. 

f) Xestionar os recursos públicos ou privados, que se encomenden de xeito específico á 
dinamización das áreas rurais de Galicia, en especial os recursos que a Xunta de Galicia destine 
ao Fondo Galego de Desenvolvemento Rural (FGDR), de conformidade coas leis de presupostos 
(á regulación sobre a xestión deste Fondo destínase o capítulo III do regulamento da Axencia). 

g) As funcións de xestión, control e seguimento dos programas europeos Leader e Proder en 
materia de infraestrutura rural. 

Ademais a Axencia realizará calquera outra acción que teñan por obxectivo contribuír de forma 
eficaz á diversificación económica e á modernización do tecido produtivo rural. 

1.3. ORGANIZACIÓN DA AXENCIA 

O ente ten como órganos de goberno, o consello de dirección, o presidente, o vicepresidente e o 
director xeral. Prevese a creación dun consello asesor, como órgano de consulta e asesoramento 
da Axencia e de participación das administracións interesadas e dos axentes socioeconómicos 
relacionados co desenvolvemento rural de Galicia. 

O Consello de dirección estará composto por un número impar de membros, cun máximo de 
trece. Do mesmo formarán parte, entre outros, representantes da Administración Autonómica 
con responsabilidades nas Áreas de Economía, Política Territorial, Bisbarras, Agricultura, 
Industria, Medio, Turismo, Pesca e Emprego. 

O Consello de dirección da Axencia constitúese o 8 de xuño de 2001 e aproba a estrutura do seu 
persoal directivo configurándoo nos seguintes órganos: 

• Subdirección de Relacións cos grupos de acción local. Encargarase do control, seguimento e 
asesoramento das accións desenvolvidas a través dos grupos de acción local e das relacións con 
outros departamentos e institucións no que afecte ao financiamento, seguimento e control 
destas accións. 

• Subdirección de Coordinación e Planificación para o desenvolvemento rural. Correspóndelle as 
funcións de programación, formulación, seguimento e avaliación de estratexias e programas de 
desenvolvemento rural e as relacións cos departamentos e entidades da Xunta e outras 
institucións con actuacións no ámbito do desenvolvemento rural, así como a participación da 
Axencia en programas internacionais. 

• Secretaría Xeral. Desenvolverá todas as actuacións encamiñadas a asegurar o funcionamento 
operativo dos servizos da Axencia. 

O Consello Asesor constitúese o 5 de novembro de 2001 e intégrano representantes da 
Administración da Comunidade Autónoma, das corporacións locais, das organizacións 
profesionais agrarias, das federacións de confrarías de pescadores e do Consello Galego de 
Consumidores e Usuarios 

1.4. NORMATIVA APLICABLE 

A entidade réxese pola seguinte normativa: 

• Lei 5/2000, do 28 de decembro, de medidas fiscais e de réxime presupostario e 
administrativo, polo que se crea a Axencia Galega de Desenvolvemento Rural. 

• Decreto 79/2001, do 6 de abril, polo que se aproba o Regulamento de AGADER. 

• Decreto lexislativo 1/1999, do 7 de outubro, polo que se aproba o texto refundido da lei de 
réxime financeiro e presupostario de Galicia. 

• Lei 10/1996, do 5 de novembro, de actuación de entes e empresas participadas nas que ten 
participación maioritaria a Xunta de Galicia en materia de persoal e contratación. 

• Real decreto lexislativo 2/2000, do 16 de xuño, polo que se aproba o Texto refundido da Lei 
de contratos das Administracións Públicas. 

• As demais disposicións que resulten aplicables pola súa condición de sociedade pública, e 
especialmente o que se estableza polas distintas Leis anuais de presupostos da Comunidade 
Autónoma. 

Na xestión dos programas comunitarios a normativa aplicable é a seguinte: 

• Comunicación da Comisión (2000/C 139/05), do 14 de abril de 2000, pola que se establecen 
as orientacións da iniciativa comunitaria de desenvolvemento rural (Leader +). 

• Regulamento (CE) nº 1257/1999 do Consello, do 17 de maio de 1999, sobre a axuda ao 
desenvolvemento rural a cargo do Fondo Europeo de Orientación e de Garantía Agrícola 
(FEOGA) e polo que se modifican e derrogan determinados Regulamentos. 

• Regulamento (CE) nº 1260/1999 do Consello, do 21 de xuño de 1999, polo que se 
establecen disposicións xerais sobre os Fondos Estruturais. 

• Regulamento (CE) nº 1685/2000 da Comisión, do 28 de xullo, polo que se establecen 
disposicións de aplicación do Regulamento (CE) nº 1260/1999 do Consello, no relativo ao 
financiamento de gastos de operacións cofinanciadas polos Fondos Estruturais. 

• Regulamento (CE) nº 1159/2000 da Comisión, do 20 de maio de 2000, sobre as actividades 
de información e publicidade que deben levar a cabo os Estados membros en relación coas 
intervencións dos Fondos Estruturais. 

• Regulamento (CE) nº 438/2001 da Comisión, do 2 de marzo de 2001, polo que se establecen 
disposicións de aplicación do Regulamento (CE) nº 1260/1999 do Consello, en relación cos 
sistemas de xestión e control das axudas outorgadas con cargo aos Fondos Estruturais. 

• Real decreto 2/2002, do 11 de xaneiro, pola que se regula a aplicación da iniciativa 
comunitaria Leader + e os programas de desenvolvemento endóxeno de grupos de acción local 
incluídos nos Programas Operativos Integrados e nos Programas de Desenvolvemento Rural 
(Proder), modificado por Real decreto 394/2006, do 31 de marzo. 

1.5. RÉXIME ECONÓMICO-PATRIMONIAL E CONTABLE 

De conformidade coas previsións contidas no regulamento da Axencia, os seus recursos 
económicos están constituídos por: 

a) As consignacións presupostarias que se asignen cada ano ao Fondo Galego de 
Desenvolvemento Rural nos presupostos xerais da comunidade autónoma de Galicia. 



Informe de fiscalización da Axencia Galega de Desenvolvemento Rural AGADER. Exercicio 2006 

 
 

9 

 

 

b) Os fondos comunitarios procedentes dos programas europeos Leader e Proder, en canto 
proceda a súa consignación. 

c) As subvencións ou achegas de entidades e institucións públicas ou privadas ou de 
particulares. 

d) Calquera outro recurso que se lle poida atribuír. 

O réxime financeiro, contable e presupostario da Axencia, axustarase ás normas establecidas 
para as sociedades públicas autonómicas previstas no artigo 12.1 b) do TRLRFPG. En 
cumprimento destas normas, o ente presenta as súas contas seguindo o Plan xeral de 
contabilidade pública. Ademais, á actividade económico-financeira aplicaránselle as normas 
contidas no acordo do Consello de dirección da Axencia do 6 de novembro de 2001, polo que se 
aproban os documentos contables a utilizar pola entidade e se establecen as bases reguladoras 
de xestión económico-financeira. 

1.6. CONTROL INTERNO 

O control interno da actividade económico-financeira do ente público exércea a Intervención 
Xeral a través do control financeiro co obxecto de comprobar o seu axeitado funcionamento 
tanto no aspecto organizativo coma no económico-financeiro. No exercicio destas funcións a 
Intervención Xeral adxudicou á sociedade NW Auditores a elaboración dun informe de auditoría 
de contas de AGADER correspondente ao exercicio 2006; na súa opinión as súas contas 
representan en todos os aspectos significativos a imaxe fiel do patrimonio, da situación 
financeira e dos resultados da entidade e conteñen a información necesaria para a súa 
interpretación e comprensión axeitadas, conforme ás normas e principios contables e 
presupostarios que lle son de aplicación. 

En cumprimento da instrución técnica da Intervención Xeral da Comunidade Autónoma do 14 de 
febreiro de 2007 emítese o informe adicional, que ten por obxecto expoñer os resultados 
relevantes nas áreas de control interno, legalidade e xestión económico pública. Pronúnciase 
cunha opinión favorable no cumprimento da lexislación aplicable en materia de subvencións, 
contratación administrativa e selección de persoal, pero establece como feito detectado non ter 
asegurada a totalidade dos seus bens inmobilizados cuxo efecto é o posible risco ante algún 
sinistro, recomendando a súa cobertura con pólizas de seguros. 

2. OBXECTIVOS E ALCANCE 
Obxectivo xeral 

O obxectivo xeral da fiscalización foi comprobar que os actos da xestión económico-financeira se 
adecuaron ás normas e procedementos legalmente establecidos e aos principios xerais de boa 
xestión, analizando a consecución dos obxectivos perseguidos polo Ente. 

Obxectivos específicos por áreas: 

Área de organización administrativa 

- Análise do modelo organizativo adoptado pola entidade e a súa función como ente 
instrumental da comunidade autónoma para o desenvolvemento rural. 

Área de actividade 

- Analizar se o ente emprega os recursos axeitados para a elaboración de estratexias e plans 
integrados de coordinación de actuacións de diversa natureza no medio rural. 

- Verificar a existencia dunha planificación para as actividades da entidade e comprobar que as 
actuacións desenvolvidas se atopan dentro das planificadas e dentro do seu obxecto. 

- Examinar os procedementos aplicados pola entidade na xestión dos programas. 

Área de persoal 

- Analizar a estrutura organizativa e o organigrama do ente, verificando o grao de ocupación 
dos postos de traballo que se crean e se as áreas desenvolven as funcións que teñen 
encomendadas. 

- Analizar se a entidade conta con instrumentos axeitados de ordenación e regulación na 
xestión do persoal, relación de postos cunha descrición mínima, autorizacións retributivas 
esixidas pola normativa presupostaria, convenio colectivo axeitado ás súas funcións, normas de 
procedementos de xestión. 

- Comprobar que a selección de persoal se axustou aos principios e procedementos 
establecidos na Lei 10/1996. 

Área de contratación 

- Comprobar se a actividade contractual se axusta ao Real decreto lexislativo 2/2000, do 16 de 
xuño, polo que se aproba o texto refundido da Lei de contratos das administracións públicas, e 
demais disposicións normativas vixentes en materia de contratación. 

Área económico-financeira 

- Obter suficiente evidencia de auditoría para formar unha opinión con respecto aos estados 
financeiros no seu conxunto, comprobando que expresen o resultado da xestión da entidade, así 
como a súa adecuación á realidade patrimonial, de acordo coas normas e principios contables 
xeralmente aceptados. 

Revisión da implantación das recomendacións emitidas no informe anterior. 

Alcance 

A fiscalización refírese ao ano 2006. Non obstante, e co obxecto de avaliar as funcións da 
entidade e manter unha continuidade das actuacións de control, estendeuse o ámbito de análise 
da súa actividade. 

As probas de cumprimento e substantivas realizadas foron aquelas que de forma selectiva se 
consideraron necesarias para obter evidencia suficiente e axeitada, co obxectivo de conseguir 
unha base razoable que permita manifestar as conclusións que se desprenden do traballo 
realizado sobre a información económico-financeira e os preceptos legais que lle son de 
aplicación. 

O persoal do ente prestou a colaboración requirida para a correcta execución dos traballos. 

3. A AXENCIA COMO INSTRUMENTO PARA O 
DESENVOLVEMENTO RURAL 
Conforme establece a Lei 5/2000, a Axencia créase para ser o instrumento básico de actuación 
da Xunta de Galicia no fomento e coordinación do desenvolvemento do territorio rural galego, 
para mellorar as condicións de vida e evitar a despoboación deste territorio. 

A súa creación obedece a unha orientación estratéxica no ámbito da Comunidade Autónoma 
cuxa finalidade é aplicar unha política de desenvolvemento rural integrado, e cuxa finalidade 
responde a un mandato do Plan Estratéxico de Desenvolvemento Económico de Galicia (Pedega), 
documento que contén a política socioeconómica da Xunta para o período 2000-2006. 

O deseño dunha política pública debe articularse mediante diferentes elementos que a doten de 
eficacia, entre os que destacan a existencia dun plan estratéxico que estableza a liñas de 
actuación e, se é o caso, un programa operativo que o desenvolva, uns instrumentos de xestión a 
través dos que opere e os compromisos financeiros que aseguren a súa viabilidade. 

A pesar da ausencia dun plan estratéxico específico previo que defina unha política de 
desenvolvemento rural para a Comunidade Autónoma, a creación da Axencia debe inserirse no 
marco dun deseño de política pública que responde a unha iniciativa específica para o medio 
rural, fundamentada na idea de que este non se debe basear unicamente no desenvolvemento 
agrario, e na que a Axencia actuará como o seu instrumento de xestión e mecanismo para facela 
operativa. 

Sobre esta base argumentativa diferentes elementos recoñecidos na súa propia normativa de 
creación permiten establecer o deseño de actuación do ente, ao tempo que definen as estratexias 
que orientan a dimensión desta política pública e a súa articulación a través da Axencia: 

• Na exposición de motivos do Decreto 79/2001, que aproba o Regulamento da Axencia, 
aparece enunciada a estratexia galega para o medio rural, que se articula en torno a seis 
directrices e se desenvolve en tres ámbitos de traballo, que constitúen as orientacións sobre as 
que debería fundamentarse a construción do plan estratéxico de desenvolvemento rural. No 
marco que definen estas orientacións, a Axencia configúrase como unha unidade de xestión 
especializada, capaz de coordinar os esforzos que as distintas áreas da Administración da Xunta 
de Galicia dedican ao desenvolvemento rural, así como impulsar as actividades doutras 
administracións e dos demais axentes territoriais públicos e privados, que teñen protagonismo 
efectivo nesas tarefas. 

• As funcións da Axencia, encabezadas pola de elaborar estratexias e plans de coordinación de 
actuacións no medio rural, sitúana nunha posición clave no deseño da política de 
desenvolvemento rural en Galicia. 

• A súa adscrición á Consellería de Economía e Facenda permítelle orientar actuacións 
integradas e de natureza transversal, ao ser un departamento que pode operar dende esa 
dimensión. 

• A constitución dun Consello de dirección constituído por representantes da Administración 
autonómica, con responsabilidades en distintas áreas (economía, política territorial, bisbarras, 
agricultura, industria, medio, turismo, pesca e emprego) permite articular actuacións conxuntas 
coa iniciativa e respaldo dos diferentes actores implicados. 

• A creación do Consello asesor no que se integran as administracións interesadas e os axentes 
socioeconómicos relacionados co desenvolvemento rural (Federación de Municipios e 
Provincias, organizacións profesionais agrarias, confrarías de pescadores, Consello Galego de 
Consumidores e Usuarios) posibilita a participación dos sectores implicados no deseño e 
execución da política de desenvolvemento rural. 

• A creación do Fondo Galego de Desenvolvemento Rural, baixo a xestión da Axencia, constitúe 
o instrumento económico que garante os recursos para o financiamento das actuacións que se 
definan no marco dos plans e estratexias para o desenvolvemento rural e cuxa configuración e 
regulación oriéntao cun ámbito autónomo respecto dos presupostos dun departamento 
específico. 

• Un elemento significativo a destacar é que entre as funcións da Axencia se recoñece a xestión 
de competencias en ámbito de CA correspondentes a programas europeos de desenvolvemento 
rural, en particular os programas comunitarios Leader e Proder, e que supuxo a adscrición dos 
recursos e a unidade administrativa xestora que ata ese momento exercía estas funcións 
(integrada na extinta Consellería de Agricultura). Estes programas, destinados ao 
desenvolvemento rural (o primeiro resultado dunha iniciativa comunitaria e o segundo un 
programa operativo que é complementario desta e de deseño e aplicación exclusiva en España) 
son cofinanciados pola Unión Europea e corresponden á Comunidade Autónoma as funcións de 
xestión, control e seguimento, inicialmente dentro da estrutura administrativa da Consellería e 
posteriormente a través de AGADER. 

Tomando como referencia os elementos estruturais básicos que configuraron a Axencia, unha 
análise da súa actividade e organización ao longo da súa existencia, ata o período que dá 
cobertura a este informe, permiten presentar os seguintes resultados: 

a) Fronte á dependencia inicial da Consellería de Economía e Facenda, a nova adscrición á 
Consellería de Agricultura, realizada mediante Decreto 310/2001, do 17 de decembro, supón 
limitar en boa medida a capacidade de AGADER como eixe vertebrador dunha política que 
integre as diferentes áreas e departamentos implicados, fronte á súa inicial posición nun 
departamento de maior carácter transversal. 

As actuacións desenvolvidas pola Axencia circunscribíronse ao ámbito de competencias da 
Consellería de Agricultura (actual Consellería de Medio Rural), en liña coas que ata a creación da 
Axencia se poderían considerar vinculadas a esta área da estrutura organizativa da Xunta de 

Galicia, de tal forma que a política de desenvolvemento rural se integra na xeral do seu 
departamento. 

O modelo de xestión perseguido coa creación da Axencia debe equilibrar axeitadamente os 
principios de autonomía, control e responsabilización de resultados, planificados a través dun 
contrato de xestión ou outros instrumentos de relación coa administración tutelante. 

A autonomía alcanzada inicialmente mediante a designación dun titular do órgano directivo 
independente dos órganos reitores da Consellería, evolucionou posteriormente ata facer coincidir 
o titular do centro directivo que xestiona as competencias sobre desenvolvemento rural no 
departamento autonómico coa mesma persoa que exerce a máxima dirección na Axencia. 

Esta carencia de visión autónoma da Axencia non se corresponde co deseño dunha fórmula 
organizativa diferenciada da estrutura primaria (departamento - Consellería), nin a suposta 
autonomía aparece equilibrada mediante un instrumento de relación (contrato de xestión, 
contrato programa ou similar) que fixe uns obxectivos e estableza un marco de avaliación e de 
control que posibilite, sen interferir na xestión da Axencia, o seguimento da súa actividade e o 
binomio autonomía-responsabilidade. 

b) Tampouco os acordos adoptados en sede de Consello de Dirección permiten ofrecer unha 
visión do ámbito de actuación multisectorial da Axencia. En todo caso a presenza de actuacións 
de natureza transversal maniféstase no ámbito dos programas comunitarios, sen estenderse a 
actuacións propias non vinculadas á súa execución 

No seguinte cadro inclúense aqueles acordos que presentan esta orientación: 

Actas Consello dirección Entidades implicadas Ámbito acción Finalidade 

C. Cultura Turismo rural, patrimonio cultural, museos 

C. Familia, Emprego. ... Formación axentes AGADER 

C. Agricultura Agroindustria 

C. Industria Artesanía 

24.07.01 

C. Medio Patrimonio natural, rede natura 2000 

Mellor eficacia das accións dos programas 
(Leader, Proder e Agader) previa a súa posta 
en funcionamento e evitar solapamentos 

4.07.02 C. Medio 
Experiencia piloto na posta en explotación 
común en montes de propiedade privada 

Desenvolvemento de proxectos comúns 

19.03.03 C. Cultura Seguimento expedientes de turismo 
Mellor eficacia das accións dos programas 
(Leader, Proder e Agader) 

BIC Galicia Guías empresariais 

IGAPE Plan Xeral de cooperativas 

C. Innovación Telecentros, observatorio autónomos 
29.07.04 

C. Medio Caza 

Colaboración con departamentos 

C. Innovación Turismo rural 
Mellor eficacia das accións de programas 
(Leader, Proder e Agader) 14.09.06 

INEGA Enerxías renovables, eficiencia enerxética Colaboración con departamentos 

c) A integración de representantes de diferentes sectores e departamentos da Administración 
dentro do Consello de Dirección non se traduciu na xeración de compromisos efectivos nin 
achegas por parte dos titulares de competencias das diferentes Consellerías a políticas públicas 
nas que o papel da Axencia se configurara como mecanismo de coordinación. A escasa 
operatividade deste órgano obrigou á modificación das súas propias normas de funcionamento 
para solucionar problemas ante a probable non existencia de quórum abondo. 

d) O Consello asesor funcionou como unha segunda instancia do Consello de dirección ao que a 
Axencia deu conta de plans e actuacións desenvolvidas, sen que no seu seo xurdiran propostas, 
actuacións, prioridades ou criterios sobre o desenvolvemento rural. 

e) O traballo desenvolvido pola Axencia no seu papel de órgano director das estratexias relativas 
ao desenvolvemento integral plasmouse na elaboración do documento Plan Galego de 
Desenvolvemento Rural, que baixo a súa dirección contou coa participación dos diferentes 
departamentos da Xunta de Galicia. Este traballo significou unha inxente labor de información, e 
presentouse no Consello de dirección de data 25.05.2005. O documento facilitado ao equipo 
auditor, presenta un carácter inacabado, e malia o protagonismo que se atribúe a AGADER 
respecto na xestión de determinadas medidas, non se define a función da Axencia no marco do 
que pretende ser o plan estratéxico para o medio rural en relación coa súa posible función de 
coordinador xeral das súas políticas. 

No exercicio 2006 AGADER actuou como coordinador na elaboración do documento técnico 
"Programa de desenvolvemento rural de Galicia 2007-2013". Ao non existir unha encomenda de 
xestión que precisase as funcións da Axencia nesta actuación, non se pode concluír e, no seu 
caso valorar, se estamos ante os servizos de apoio técnico para a redacción do documento ou 
presentaba ámbitos de actuación de maior nivel na súa formación. 

f) Para o desenvolvemento das funcións que ten atribuídas a Axencia, a Lei 5/2000, asígnalle a 
xestión dos recursos que a Xunta de Galicia destine ao Fondo Galego de Desenvolvemento Rural; 
con tal efecto créase un Comité de xestión do fondo no ámbito da propia Axencia. A Lei 
establece que este fondo contará cun mínimo de 180.303.631 euros para o período 2001-2006. 
Esta contía será obxecto de periodificación e destinarase preferentemente a apoiar actividades 
produtivas que se localicen nas zonas rurais a accións que contribúan á diversificación económica 
e modernización do tecido produtivo rural, a cofinanciar plans e programas de entidades e 
grupos de acción local (GAL) que xeren un impacto positivo nestas zonas, a estender estes 
grupos e finalmente a dotar á Axencia. 

En contra das previsións iniciais este fondo non estivo recoñecido de forma explícita nos 
presupostos da Comunidade Autónoma, e o compromiso da súa dotación mínima para o período 
2001-2006 non se viu referendado nestes. 

Substancialmente o destino dese fondo limitouse a nutrir o presuposto das subvencións do 
programa Agader (46.277.932 euros) e os cofinanciamentos autonómicos dos programas Leader 
(9.907.000 euros) e Proder (9.187.297 euros), os proxectos de subvención de actividades 
innovadoras e dinamizadoras (420.000 e 1.150.000 euros respectivamente), e os gastos de 
funcionamento do propio ente. 

Durante este período incrementouse o cofinanciamento autonómico do programa Leader +, 
mediante fondos de Agader, nun importe de 308.093 euros. O acordo foi aprobado polo 
Consello de Dirección de data do 29 de xullo de 2004 e responde á asignación adicional de 
fondos da Comisión Europea en virtude da Decisión C(2004) 4632, do 25 de novembro de 2004. 

A continuación móstrase a evolución do presuposto de explotación da Axencia durante o período 
2002-2006: 

En miles de euros 

Presuposto de explotación 
 

2002 2003 2004 2005 2006 

Gastos de explotación 2.953 3.009 3.093 3.152 3.183 
Gastos de persoal 1.439 1.717 1.830 1.886 1.923 
Amortizacións 34 20 20 21 25 
Outros gastos de explotación 1.480 1.272 1.243 1.245 1.235 
Subvencións concedidas pola empresa 12.050 15.426 10.975 11.690 16.840 
Total 15.003 18.435 14.068 14.842 20.023 

g) Non se asignaron á Axencia competencias e programas relacionados co desenvolvemento rural 
á marxe das de xestor operativo dos programas comunitarios e a dimensión da súa estrutura 
organizativa e os medios persoais e materiais non se adecúan aos obxectivos que no seu 
nacemento se lle asignaron. 

En definitiva, a Axencia constituíuse por vía efectiva nun instrumento de xestión da Consellería 
de Medio Rural para o desenvolvemento de actuacións en materia de desenvolvemento rural, no 
marco das políticas definidas por este departamento. Neste ámbito o seu funcionamento estivo 
presidido polas actuacións derivadas da xestión dos programas comunitarios Leader e Proder, 
complementado cun programa propio denominado Agader, financiado con fondos exclusivos da 
Comunidade Autónoma. Estes tres programas responden a un proxecto común de actuación que 
se fundamenta no fomento de iniciativas privadas cun enfoque ascendente, integrado e 

multisectorial, cuxo eixe fundamental o constitúen os Grupos de Acción Local que materializan a 
estratexia de intervención en cada ámbito local. 

Esta dependencia das actuacións da Axencia respecto da xestión dos programas vinculados a 
iniciativas e fondos comunitarios, xera incertezas respecto do futuro desta institución á marxe da 
existencia destes programas, e por extensión do mantemento do modelo de desenvolvemento 
rural definido baixo a metodoloxía Leader unha vez conclúa o financiamento europeo. 

Fóra do ámbito de actuación dos programas comunitarios as iniciativas propias da Axencia 
orientáronse basicamente ao desenvolvemento de actuacións promocionais que se inician no 
exercicio 2004 co programa de axudas aos denominados proxectos innovadores cunha dotación 
de 420.000 euros. Este programa modifica a súa orientación no exercicio 2006 para destinarse 
aos denominados proxectos dinamizadores cunha dotación final de 1.150.000 euros con cargo 
aos presupostos dos anos 2006 e 2007. Os obxectivos que enuncian dirixidos a favorecer a 
xeración de actividade e incrementar o nivel de renda da poboación rural vense moi limitados 
pola reducida dotación de recursos que aplican. 

Neste ámbito de iniciativas propias da Axencia deben enmarcarse as recorrentes convocatorias 
de premios que durante o período 2002-2005 se destinaron a proxectos de embelecemento rural 
que modifican a súa finalidade no ano 2006 para premiar iniciativas de desenvolvemento rural 
que potencien actuacións que inciden neste ámbito, máis alá do puramente estético e que tivo 
unha dotación no exercicio 2006 de 60.000 euros. 

Finalmente e sen a incidencia en recursos e medios que presentan os programas comunitarios 
descritos debe salientarse a participación da Axencia noutros proxectos europeos e internacionais 
entre os que destaca o proxecto ILDER (Inserción Laboral de Desenvolvemento Rural) no marco 
da iniciativa comunitaria EQUAL, e coordinado por AGADER cun custo total de 1.629.256,25 
euros, cofinanciado polo Fondo Social Europeo (FSE) e as achegas dos organismos participantes, 
dos que AGADER achega como cofinanciamento 261.752,78 euros. Outros proxectos a destacar 
son o proxecto INTERREG IIIA - PRISMA MILARIA de cooperación transfronteiriza España-
Portugal onde AGADER participou como socio nº 11 e que, unha vez finalizada a execución, a 
participación alcanzou 71.180,23 euros e 144.793,07 euros respectivamente; o proxecto 
FARLAND de cooperación transnacional impulsado baixo a iniciativa INTERREG IIIC e no que 
AGADER representa á Consellería de Medio Rural, ou o proxecto EXPIDER con financiamento e 
apoio técnico do Banco interamericano de Desenvolvemento cun gasto de 35.677,05 euros. 

4. PLANIFICACIÓN - PROGRAMACIÓN 
A entidade non elabora anualmente un programa de actuación, investimentos e financiamento 
(PAIF) que mostre a planificación xeral da súa actividade a un nivel que permita apreciar os 
obxectivos que vai conseguir a entidade a medio prazo e no ano económico correspondente ao 
exercicio presupostado, conforme as previsións establecidas no art. 83.1 do TRLRFPG, e que 
resulta preceptivo para as sociedades públicas. 

Xunto cos presupostos de explotación e capital aprobados en sede parlamentaria e integrados na 
correspondente Lei de presupostos, a entidade enuncia na súa memoria económica as liñas 
estratéxicas formuladas para o exercicio 2006, que se concretan en tres ámbitos de actuación: 

a) Xestión, control e seguimento dos programas europeos Leader + e Proder II e do programa 
Agader. O 2006 é o último exercicio no que se poden asinar contratos para a execución de 
proxectos financiados con fondos europeos. 

b) Impulsar a formulación, por parte dos axentes socioeconómicos locais das zonas rurais, de 
iniciativas e programas de desenvolvemento. Neste marco encádranse os seguintes programas: 

- Programa EQUAL-ILDER (Inserción laboral para o desenvolvemento rural), que ten como 
finalidade a mellora do emprego da poboación rural da CA, favorecendo a adaptabilidade das 
pymes e dos traballadores aos efectos da progresiva implantación das tecnoloxías da 
información. 

- Programa a subvencións a proxectos innovadores que presenten os grupos de acción local en 
colaboración con entidades públicas ou privadas que, en calquera sector da actividade, 
promovan a valorización e explotación de recursos endóxenos dos territorios rurais. Este 
programa cambia a súa orientación no exercicio para promover os denominados proxectos 
dinamizadores. 

- Programa de embelecemento de núcleos rurais co obxectivo de facer do medio rural un lugar 
atractivo para a realización de investimentos que contribúan a mellorar as condicións de vida e 
frear a despoboación. Este programa cambia a súa orientación no exercicio para premiar 
iniciativas de desenvolvemento rural. 

c) Elaboración e posta en marcha de proxectos de desenvolvemento rural en ámbitos que 
resultan estratéxicos para a finalidade da Axencia. 

A entidade elabora para cada anualidade un plan de actuacións que describe en forma de 
obxectivos e tarefas as liñas básicas da súa actividade, á que asigna as diferentes partidas 
presupostarias. Este documento preséntase cun carácter descritivo, carecendo de parámetros 
medibles que imposibilitan a axeitada avaliación dos obxectivos que se definen. Á limitada 
capacidade do documento como instrumento de planificación para avaliar os logros da entidade, 
se suma o feito de que a súa aprobación se realiza en sede de Consello de dirección con data 28 
de marzo de 2006, unha vez iniciado o exercicio. 

A carencia de indicadores maniféstase especialmente relevante respecto das actuacións da 
Axencia como xestor dos programas comunitarios e os propios asociados a eles, e cuxa 
incorporación posibilitaría avaliar a eficiencia e eficacia da entidade no ámbito de actuación que 
veu fundamentada a súa existencia. 

A un nivel máis agregado, o deseño de obxectivos, cos seus correspondentes parámetros, 
orientados a resultados, contribuiría á construción de balances globais de impacto dos 
programas que xestiona a Axencia ou daqueles que ela mesma incorpora, dende as perspectivas 
socioeconómicas, territoriais, etc. 

Os capítulos seguintes deste informe irán destinados á análise dos programas que constituíron a 
actividade básica de AGADER no exercicio 2006 e que a continuación se detallan: 

 Programas comunitarios Leader +, Proder II e programa Agader (programas de 
desenvolvemento rural) 

 Programa EQUAL-ILDER 

 Programa proxectos dinamizadores. 

5. ÁREA DE ACTIVIDADE 

5.1. PROGRAMAS COMUNITARIOS DE DESENVOLVEMENTO RURAL 

5.1.1. INTRODUCIÓN 

Definición e xestión dos programas 

Baixo o nome de Leader + desenvolveuse o terceiro período das iniciativas comunitarias en 
materia de desenvolvemento rural, comprendido entre os anos 2000 e 2006 e aprobado 
mediante a Decisión da Comisión C(2001) 2179, do 20 de agosto.A través dela, a UE dá 

continuidade a un proceso de experimentación dos espazos rurais, nas escalas locais, que tivo os 
seus precedentes nas iniciativas Leader I e Leader II. 

Esta iniciativa baséase nunha orientación estratéxica de intervención nas áreas rurais sustentada 
no principio de desenvolvemento integral que abranga todos os aspectos da actividade 
económica do mundo rural, e que dende unha dimensión local ou comarcal se enfoque sobre a 
participación da poboación nas decisións dos contidos dos programas e na planificación das súas 
actividades, que terán un carácter innovador e un valor demostrativo. Ligado á posta en marcha 
desta iniciativa xorden os chamados grupos de acción local que serán os encargados da súa 
posta en marcha e do seu funcionamento. 

Proder é o Programa Operativo de Desenvolvemento e Diversificación Económica de Zonas 
Rurais; é exclusivo de España, e cofinanciada pola Unión Europea aplícase dentro do Marco 
Comunitario de Apoio ás rexións de Obxectivo 1. Proder II é a continuación para o período de 
vixencia 2000-2006. Forma parte do Programa Operativo Integrado de Galicia (POI) 2000/2006 
como medida 5 do eixe prioritario nº 7, aprobado pola Decisión da Comisión C(2001) 246, do 7 
de marzo de 2001. 

A execución de ambos os dous programas en España regulaméntase no RD 2/2002, do 11 de 
xaneiro. 

Agader é a denominación do programa con dotación de fondos propios da Comunidade 
Autónoma, aprobado por acordo do Consello de dirección da Axencia na súa reunión do 6 de 
novembro de 2001, que responde ás liñas de actuación dos programas comunitarios, e de forma 
similar ao programa Proder, a súa finalidade é complementar a iniciativa Leader, estendendo a 
promoción do desenvolvemento rural a todo o territorio galego, dando cobertura financeira 
adicional á prevista para a iniciativa comunitaria. 

A Axencia aplica aos tres programas de axudas as orientacións que a Comisión da UE elabora 
para a iniciativa comunitaria e, en consecuencia, comparten a mesma metodoloxía e estrutura 
operativa, constituíndose o fondo autonómico cun carácter complementario dos primeiros. 

A diferenza básica entre Leader + e Proder II, é que mentres no primeiro as accións deben ter 
unha estratexia de carácter piloto, ser innovadoras, transferibles e con efecto demostrativo, no 
segundo non teñen por que cumprir estes requisitos. Nas bisbarras onde se aplica o primeiro non 
se pode aplicar o segundo. 



Informe de fiscalización da Axencia Galega de Desenvolvemento Rural AGADER. Exercicio 2006 

 
 

21 

 

 

As medidas estrutúranse para cada programa, aínda que se presentan coincidentes e correlativas 
en gran parte, o que demostra o carácter complementario de programa principal, o Leader, tal e 
como se mostra no seguinte cadro: 

Leader + Proder II Agader 
Código Concepto Código Concepto Código Concepto 
Eixe 1) Estratexias de desenvolvemento:   
101 Adquisición de competencias     

102 
Gastos de xestión, funcionamento 
administrativo e asistencia técnica 

751 
Asistencia técnica-Gastos de 
funcionamento 

001 
Asistencia técnica-Gastos de 
funcionamento 

103 Servizos á poboación 752 Prestación de servizos ás empresas 002 Prestación de servizos ás empresas 

104 Patrimonio 753 
Renovación, desenvolvemento e 
mellora dos núcleos de poboación rural 
e do seu ámbito 

003 
Renovación, desenvolvemento e 
mellora dos núcleos de poboación 
rural e do seu ámbito 

105 
Valoración dos produtos locais 
agrarios 

754 Valorización da produción agraria 004 Valorización da produción agraria 

106 Pymes 755 
Fomento das pequenas empresas, 
actividades de artesanía e de servizos 

005 
Fomento das pequenas empresas, 
actividades de artesanía e de 
servizos 

107 
Valoración do patrimonio natural 
arquitectónico 

756 Valorización do patrimonio rural e local 006 
Valorización do patrimonio rural e 
local 

108 Turismo 757 
Fomento dos investimentos turísticos 
no medio rural: agroturismo e turismo 
local 

007 
Fomento dos investimentos 
turísticos no medio rural: 
agroturismo e turismo local 

109 Outros investimentos     
110 Formación e emprego     
Eixe 2) Cooperación:  
201 Interterritorial     
202 Transnacional     
Eixe 4) Xestión e seguimento     

A finalidade dos programas comunitarios, ampliados co programa Agader é incrementar os niveis 
de renda e emprego no ámbito rural e mellorar a capacidade de organización, así como fomentar 
a pequena empresa agraria e incorporar aos mozos e mulleres ás estratexias de desenvolvemento 
rural. Os programas funcionan complementándose no marco dunha estratexia integral que, 
salvando algunhas diferenzas, teñen como obxectivo o desenvolvemento endóxeno e sostido do 
medio rural, o fortalecemento e diversificación da súa economía, o mantemento da súa 
poboación, a elevación das rendas e o benestar social dos seus habitantes e a conservación do 
espazo e dos recursos naturais. Para iso establécense unha serie de axudas que se concederán 
para a súa execución por Grupos de Acción Local (GAL) que se constitúen ao efecto presentando 
programas de desenvolvemento para o seu correspondente ámbito local. Estes programas e os 
GAL que os xestionan, selecciónanse mediante convocatorias, conforme ás bases e criterios 
adoptados entre o Ministerio de Agricultura, Pesca e Alimentación (MAPA) - hoxe Medio, Medio 
Rural e Marino,- e a Comunidade Autónoma (CA). Os perceptores finais das axudas serán os 
titulares ou promotores dos proxectos que resulten seleccionados polos GAL. 

Delimitación dos organismos e entidades responsables da execución dos programas 

O MAPA, a través da Dirección Xeral de Desenvolvemento Rural, e AGADER, en representación 
da CA, actúa como organismo intermediario do programa Leader, correspondendo a función de 
autoridade de xestión* á Consellería de Economía e Facenda, a través da Dirección Xeral de 
Fondos Comunitarios, no programa Proder. 

AGADER é o ente público xestor dos programas comunitarios e realiza as tarefas de apoio, 
seguimento e control destes programas que son executados polos GAL. 

Os GAL son entidades asociativas ás que lles corresponde a capacidade de selección dos 
proxectos, a concesión e o pagamento das axudas e o control da súa execución. Estas entidades 
nomean de entre os seus membros, que ostentan a condición de entidade local, un Responsable 
Administrativo Financeiro (RAF) que, con capacidade de control e fiscalización, comprobará o 
cumprimento dos requisitos ao perceptor final nas diferentes fases de xestión das axudas. 

Para o seguimento dos programas europeos constitúense os Comités de Seguimento dos 
programas rexionais e do programa nacional, así como un Comité de Coordinación en todo o 
territorio nacional. 

Financiamento dos programas 

Os programas Leader e Proder fináncianse mediante fondos comunitarios procedentes do 
FEOGA-Orientación (Fondos FEOGA) e achegas da Administración Xeral do Estado (Fondos 
MAPA), da Comunidade Autónoma (Fondos Agader), das entidades locais e a inversión do sector 
privado. No programa Agader, exclusivo da Comunidade Autónoma, o financiamento público 
corresponde a esta (Fondos Agader) e ás entidades locais, xunto coa inversión do sector privado. 

Os fondos comunitarios procedentes de FEOGA non forman parte do presuposto de AGADER e o 
seu circuíto financeiro é directo do organismo pagador (Subdirección Xeral de Estratexias de 
Desenvolvemento Rural do MAPA) aos grupos de acción local. 

5.1.2. PLAN DE FINANCIAMENTO INICIAL E DISTRIBUCIÓN POR GAL 

O plan de financiamento para o conxunto destes programas sintetízase no seguinte cadro e 
presenta as achegas de cada un dos actores implicados na situación inicial dos programas, unha 
vez que foron seleccionados os GAL. 

 

                                                   
* Modificado como resultado das alegacións 

Euros 

Gasto público 

Administracións nacionais Programa 
Total 

Subvencións 
comunitarias Total Central Autonómica Local 

Gasto 

privado 

Custo 

total 

Leader + 81.750.000 54.500.000 27.250.000 9.807.000 9.907.000 7.536.000 54.500.000 136.250.000 

Proder II 61.902.000 37.306.000 24.596.000 9.187.297 9.187.297 6.221.406 37.594.695 99.496.695 

Agader 51.447.407  51.447.407  46.277.932 5.169.475 31.000.361 82.447.768 

Total 195.099.407 91.806.000 103.293.407 18.994.297 65.372.229 18.926.881 123.095.056 318.194.463 

 

O que se representa graficamente a continuación con indicación das porcentaxes de 
financiamento de cada ente e que reflicten a importancia das achegas públicas sobre a inversión 
total. 

 

 

 

unha inxección adicional polo carácter complementario do fondo Agader e cuxa dotación permite 
finalmente que a totalidade do territorio rural resulte beneficiaria, polo menos no que á 
cobertura alcanzada polos GAL se refire. 

Tomando en consideración o sinalado respecto ás equivalencias entre as medidas dos diferentes 
programas, elaborouse a estrutura integrada deste plan por medidas, co seguinte resultado (no 
anexo 1 preséntase a información dos cadros financeiros por programa): 

Euros 

Gasto público 
Medida 

Administracións nacionais 
Leader + Proder II Agader 

Total 
Subvencións 
comunitarias Total Central Autonómica Local 

Gasto 
privado 

Custo 
total 

Eixe 1  
101   83.468 46.691 36.776 12.442 12.442 11.892  83.468 
102 751 001 26.425.427 12.453.967 13.971.461 1.396.033 9.993.097 2.582.332 590.378 27.015.805 
103 752 002 9.582.439 4.680.884 4.901.556 1.082.160 2.795.251 1.024.145 7.216.624 16.799.064 
104 753 003 26.460.543 10.217.153 16.243.389 2.531.969 10.668.219 3.043.199 10.405.431 36.865.973 
105 754 004 7.112.498 3.426.029 3.686.469 681.412 2.058.722 946.335 8.399.584 15.512.083 
106 755 005 30.814.381 11.278.031 19.536.350 2.915.657 13.424.392 3.196.301 33.196.123 64.010.504 
107 756 006 25.796.679 12.292.627 13.504.052 2.968.647 6.637.977 3.897.428 11.334.482 37.131.161 
108 757 007 35.412.270 13.190.509 22.221.761 3.192.045 15.469.061 3.560.655 39.167.897 74.580.167 

109   1.695.754 1.009.190 686.564 216.717 218.620 251.227 1.967.378 3.663.132 

110   5.065.949 3.760.920 1.305.029 447.214 444.449 413.366 1.317.157 6.383.106 

Eixe 2  

201   13.175.000 9.625.000 3.550.000 1.775.000 1.775.000  4.750.000 17.925.000 

202   13.175.000 9.625.000 3.550.000 1.775.000 1.775.000  4.750.000 17.925.000 

Eixe 4  300.000 200.000 100.000  100.000   300.000 
Total 195.099.407 91.806.000 103.293.407 18.994.297 65.372.229 18.926.881 123.095.056 318.194.463 

Este plan de financiamento distribúese para os programas Leader + e Proder II para o período 
2001-2006, e esténdese ata o 2008 para o programa Agader como resultado do acordo do 
consello da Xunta de outubro de 2002 que autoriza a diferir as anualidades inicialmente 
previstas. 

Partindo da documentación obrante na entidade elaborouse a estrutura do plan de 
financiamento por anualidades co seguinte resultado agregado (no anexo 2 preséntase a 
información dos cadros financeiros por programa): 

Euros 

Gasto público 

Administracións nacionais Anos 
Total 

Subvencións 
comunitarias Total Central Autonómica Local 

Gasto 
privado 

Custo 
total 

2001 14.427.443 9.495.950 4.931.493 1.785.153 1.800.463 1.345.877 9.495.825 23.923.268 

2002 20.961.254 11.103.050 9.858.204 2.210.571 5.639.592 2.008.041 13.390.009 34.351.263 

2003 27.948.857 15.408.710 12.540.147 3.200.508 6.642.566 2.697.074 17.702.752 45.651.609 

2004 32.315.731 16.993.190 15.322.541 3.585.509 8.602.091 3.134.941 20.341.704 52.657.435 

2005 36.769.475 18.753.575 18.015.900 3.962.903 10.481.038 3.571.959 23.106.803 59.876.278 

2006 40.511.716 20.051.525 20.460.191 4.249.653 12.268.698 3.941.840 25.409.476 65.921.192 

2007 9.449.492  9.449.492  8.500.000 949.492 5.693.925 15.143.417 

2008 12.715.439  12.715.439  11.437.781 1.277.657 7.661.867 20.377.305 

Total 195.099.407 91.806.000 103.293.407 18.994.297 65.372.229 18.926.881 122.802.361 317.901.768 

Graficamente pódese observar a evolución da inversión total prevista así como as achegas máis 
significativas, tendo en conta que o proceso de certificación final producirá finalmente un 
resultado diferente. 

Como resultado da revisión efectuada, detectouse unha diferenza entre o plan de financiamento 
estruturado por programas e a súa distribución por anualidades, imputable aos importes 
previstos de gasto privado do programa Proder II, cuxa contía é inferior en 292.695 euros na 
segunda respecto da primeira. 

As convocatorias para a selección dos programas presentados polos GAL desenvolvéronse en 
dous momentos; en primeira instancia convocouse a correspondente á iniciativa Leader+ 
(resolución de AGADER do 10 de Agosto de 2001), e nun segundo momento convocouse de 
forma conxunta a correspondente aos programas Proder II e AGADER (resolución de AGADER do 
10 de abril de 2002), nos que foron obxecto de selección aqueles programas presentados polos 
GAL que, cumprindo os requisitos, non foron seleccionados para Leader+. 

A selección dos programas e dos GAL encargados de xestionalos, así como a distribución das 
axudas entre estes efectuáronse por senllas resolucións de AGADER do 23 de novembro de 2001 
(Leader +) e do 29 de xullo de 2002 (Proder e Agader). 

Unha vez seleccionados os GAL asináronse os convenios o 16 de outubro de 2002 entre o MAPA 
e AGADER por unha parte, e cada un dos GAL seleccionados por outra, para a aplicación das 
axudas dos programas Leader + e Proder II, e entre AGADER e cada GAL seleccionado para a 
aplicación das axudas do programa Agader. 

Os beneficiarios foron 37 GAL correspondendo 16 ao programa Leader +, 11 ao Proder e 10 ao 
programa AGADER, abranguendo todo o territorio de Galicia agás os núcleos das sete cidades. 

Debe advertirse que no marco do plan de financiamento se inclúe no programa Leader + unha 
partida destinada a gastos de xestión, seguimento e avaliación do programa por importes de 
200.000 (Fondos FEOGA) e 100.000 euros (Fondos AGADER), que non é obxecto de distribución 
entre os grupos por corresponder o seu ámbito de xestión á propia Axencia. 

A distribución presupostaria móstrase nos seguintes cadros: 

Leader + 

Euros 

Gasto público 
Administracións nacionais GAL 

Total 
Subvencións 
comunitarias Total Central Autonómica Local 

Gasto 
privado 

Custo 
total 

Condado A Paradanta 5.259.696,31 3.506.464,20 1.753.232,11 633.294,56 633.294,56 486.642,99 3.519.379,35 8.779.075,65 

Euroeume 4.496.204,04 2.997.469,36 1.498.734,68 541.366,15 541.366,15 416.002,38 3.008.509,76 7.504.713,81 

Montes 4.380.059,35 2.920.039,57 1.460.019,78 527.381,73 527.381,73 405.256,32 2.930.794,78 7.310.854,14 

Monterrei-Verín 3.503.262,94 2.335.508,63 1.167.754,31 421.810,92 421.810,92 324.132,47 2.344.110,87 5.847.373,82 

Neira 5.744.029,66 3.829.353,11 1.914.676,55 691.610,79 691.610,79 531.454,97 3.843.457,54 9.587.487,21 

Ordes 3.973.690,11 2.649.126,74 1.324.563,37 478.452,78 478.452,78 367.657,81 2.658.884,11 6.632.574,21 

Pais do Bibei-Ribeira Sacra do Sil 5.317.687,23 3.545.124,82 1.772.562,41 640.276,96 640.276,96 492.008,49 3.558.182,37 8.875.869,61 

Portodemouros 7.910.496,26 5.273.664,17 2.636.832,09 952.464,54 952.464,54 731.903,01 5.293.088,35 13.203.584,60 

Ribeira Sacra Lucense 5.788.032,74 3.858.688,49 1.929.344,25 696.908,99 696.908,99 535.526,27 3.872.900,97 9.660.933,71 

Río Lor 4.022.715,16 2.681.810,10 1.340.905,06 484.355,65 484.355,65 372.193,76 2.691.687,85 6.714.403,00 

Terra Cha 5.765.781,55 3.843.854,37 1.921.927,18 694.229,83 694.229,83 533.467,52 3.858.012,22 9.623.793,77 

Terras de Miranda 3.982.477,12 2.654.984,75 1.327.492,37 479.510,78 479.510,78 368.470,81 2.664.763,70 6.647.240,82 

Terras do Miño 5.932.425,39 3.954.950,26 1.977.475,13 714.294,61 714.294,61 548.885,91 3.969.517,30 9.901.942,69 

Ulla-Umia 3.815.929,34 2.543.952,89 1.271.976,45 459.457,57 459.457,57 353.061,31 2.553.322,88 6.369.252,21 

Val do Limia 6.892.672,57 4.595.115,05 2.297.557,52 829.913,32 829.913,32 637.730,88 4.612.039,97 11.504.712,54 

Valmiño 4.664.840,24 3.109.893,49 1.554.946,75 561.670,82 561.670,82 431.605,11 3.121.347,98 7.786.188,21 

Total 81.450.000,01 54.300.000,00 27.150.000,01 9.807.000,00 9.807.000,00 7.536.000,01 54.500.000,00 135.950.000,00 

 

Proder II 

Euros 

Gasto público 

Administracións nacionais GAL 
Total 

Subvencións 
comunitarias Total Central Autonómica Local 

Gasto 
privado 

Custo 
total 

Baixo Miño 4.540.868,39 2.736.610,06 1.804.258,33 673.941,17 673.941,17 456.375,99 2.968.712,27 7.509.580,66 
Costa Artabra 5.791.291,67 3.490.193,16 2.301.098,52 859.524,98 859.524,98 582.048,56 3.566.973,17 9.358.264,84 
Deloa 6.080.432,28 3.672.828,24 2.407.604,04 904.502,33 904.502,33 598.599,38 3.881.747,30 9.962.179,58 
Mariña Occidental 4.186.549,94 2.523.075,70 1.663.474,24 621.354,36 621.354,36 420.765,52 2.574.380,40 6.760.930,34 
Morrazo 4.903.845,27 2.955.362,54 1.948.482,73 727.813,04 727.813,04 492.856,65 2.955.045,67 7.858.890,94 
Muros-Noia 5.668.112,93 3.415.958,09 2.252.154,84 841.246,71 841.242,44 569.665,69 3.445.158,85 9.113.271,78 
Pontevedra 6.273.489,46 3.793.752,52 2.479.736,94 934.282,19 934.282,19 611.172,56 3.664.438,38 9.937.927,84 
Salnés 6.593.549,10 3.973.683,47 2.619.865,63 978.593,35 978.593,34 662.678,94 3.579.140,27 10.172.689,37 
Sar-Ulla 4.706.176,09 2.836.234,77 1.869.941,32 698.475,62 698.475,62 472.990,08 3.039.885,31 7.746.061,40 
Terra dás Mariñas 6.201.180,74 3.753.555,93 2.447.624,81 924.383,02 924.383,05 598.858,74 3.590.607,76 9.791.788,50 
Vigo 6.956.504,11 4.154.745,52 2.801.758,58 1.023.180,22 1.023.184,47 755.393,89 4.328.605,24 11.285.109,35 
Total 61.901.999,98 37.306.000,00 24.595.999,98 9.187.296,99 9.187.296,99 6.221.406,00 37.594.694,62 99.496.694,60 

Agader 

Euros 

Gasto público 
Administracións nacionais 0,35 

 
Total Autonómica Local 

Gasto 
privado 

Custo 
total 

A Ulloa 3.750.315,50 3.373.480,92 376.834,58 2.259.805,50 6.010.121,00 

Avinza 3.120.000,00 2.806.500,00 313.500,00 1.880.000,00 5.000.000,00 

Bergantiños 6.750.568,03 6.072.265,76 678.302,27 4.067.649,97 10.818.218,00 

Betanzos 6.114.921,51 5.500.489,49 614.432,02 3.684.632,18 9.799.553,69 

Carballiño 5.447.441,71 4.900.078,58 547.363,13 3.282.432,84 8.729.874,55 

Conso-Frieiras 4.958.589,99 4.460.347,05 498.242,94 2.987.868,33 7.946.458,32 

Eo-Rodil 6.442.669,89 5.795.305,46 647.364,43 3.882.121,60 10.324.791,49 

Ortegal 5.014.068,50 4.510.251,04 503.817,46 3.021.297,68 8.035.366,18 

Trastámara 5.456.898,98 4.908.585,57 548.313,41 3.288.131,44 8.745.030,42 

Valdeorras 4.391.932,96 3.950.628,16 441.304,80 2.646.421,15 7.038.354,11 
Total 51.447.407,07 46.277.932,03 5.169.475,04 31.000.360,69 82.447.767,76 

A distribución por GAL, resultado das convocatorias referidas, foi obxecto de revisión no anterior 
informe deste Consello de Contas. 

Durante esta primeira fase a actividade da Axencia estivo orientada en tres liñas básicas: a) a 
difusión dos programas, b) o apoio á constitución dos GAL que incorpora a supervisión e 
aprobación do equipo xestor e os seus procedementos de xestión e c) a concreción das bases 
reguladoras e as convocatorias para a selección dos GAL e a distribución dos recursos financeiros 
dos programas. 

5.1.3. CALENDARIO, PROCEDEMENTO E ACTIVIDADE DA AXENCIA 

5.1.3.1. CALENDARIO 

O proceso de selección de proxectos recollido nos convenios suxeitouse ao seguinte calendario: 

• A convocatoria de presentación de proxectos polos promotores aos GAL foi aberta e estivo 
vixente ata o 1 de novembro de 2006, podendo formalizarse contratos entre o GAL e os 
promotores ata o 31 de decembro de 2006. 

• Os promotores deberon de finalizar a execución dos contratos antes do 31 de decembro de 
2008, sendo esta á súa vez a data final de certificación dos proxectos. 

Este calendario foi obxecto de modificación mediante a Decisión da Comisión C(2009) 1128, do 
18 de febreiro de 2009, que aprobou a prórroga do prazo de elixibilidade dos gastos ata o 30 de 
xuño de 2009, e foi posta en coñecemento de AGADER a finais do mes de novembro de 2008. 
AGADER emite a instrución 4/2008, do 19 de decembro, que amplía a data final de pagamentos 

dos grupos aos promotores dos proxectos e a de remisión dos correspondentes xustificantes a 
AGADER ata o 15 de febreiro de 2009. 

5.1.3.2. PROCEDEMENTO DE XESTIÓN 

O procedemento de xestión das axudas foi ordenado e definido por AGADER mediante un 
manual para a tramitación dos expedientes. A continuación preséntase unha síntese das 
actuacións a desenvolver polos grupos de acción local e o papel que corresponde á Axencia na 
supervisión da súa xestión. O proceso comeza coa presentación da idea por parte do promotor e 
conclúe coa certificación final e o seu correspondente pagamento, seguindo a orde de actuacións 
que se detalla: 

• O GAL realiza unha revisión da documentación presentada polo promotor e unha visita ao 
lugar onde se pretenden levar a cabo as accións co obxectivo de garantir que a inversión non 
fose acometida con anterioridade á presentación da solicitude, o que se denomina "acta de non 
inicio". Posteriormente, o proxecto avalíase segundo o baremo de valoración de proxectos do 
que dispón o GAL. 

• Unha vez elaborado o Informe Técnico polo GAL, comeza a intervención de AGADER que 
procede a avaliar se o proxecto pode ser considerado subvencionable. Este labor configúrase 
como un control de carácter previo pola Axencia e durante os primeiros exercicios de programa 
operativo constituíron a maior carga de traballo. 

• No caso de non ser considerado subvencionable confeccionarase o correspondente informe 
desfavorable que deberá contar coa motivación que sustente a denegación de axuda; dende esta 
perspectiva tamén corresponde á Axencia resolver os recursos de reposición que se interpuxeran 
polos GAL ao devandito control de subvencionabilidade. 

• Unha vez obtido o informe favorable por parte de AGADER, a xerencia do GAL elaborará o 
Informe Técnico Económico que elevará ao órgano de decisión do Grupo que, para o caso de ser 
favorable, suporá a intervención do RAF que procederá á comprobación de todos os extremos 
relativos ao expediente. 

• O GAL comunicará ao promotor a resolución de aprobación, informarase neste das condicións 
da axuda, o presuposto, o importe e a finalidade, o prazo de que dispón para aceptar a mesma e 
para presentar a documentación complementaria que o GAL ditamine necesaria. O promotor 
disporá dun prazo de 15 días hábiles para comunicar a aceptación da subvención concedida, e 
de 30 para a sinatura do correspondente contrato de axuda. 



Informe de fiscalización da Axencia Galega de Desenvolvemento Rural AGADER. Exercicio 2006 

 
 

29 

 

 

• Unha vez formalizado o contrato de axuda, o promotor debe executar a obra nun prazo 
máximo de 18 meses. 

• Realizados os investimentos e executado o proxecto, o promotor comunica a súa finalización 
mediante escrito remitido ao GAL. Esta comunicación deberá achegarse coa preceptiva 
documentación acreditativa do cumprimento das obrigas asumidas na sinatura do contrato. 

• Se o resultado da auditoría física e documental é positivo precederase a elaborar a 
correspondente Certificación Final que será elevada á Xunta Directiva e se someterá a análise do 
RAF para a súa aprobación e visto e prace. 

• Os pagamentos das subvencións do GAL realizaranse sempre mediante transferencia bancaria 
a unha conta da que o promotor é titular. 

• Con posterioridade a este acto os GAL solicitan da Axencia o pagamento das subvencións 
propias e o requirimento do pagamento ao Ministerio, actuando o ente como verificador da 
actividade realizada polos GAL, que se centra nunha comprobación de carácter administrativo, á 
que a Axencia engade unha revisión material de comprobación da inversión realizada, mediante 
visitas de verificación de execución material a todos os proxectos presentados, que na práctica se 
realiza mediante o auxilio dos técnicos da Consellería de Medio Rural. 

• Os expedientes certificados e pagados polo GAL aos promotores, incluídos no informe 
correspondente, serán remitidos a AGADER, cuatrimestralmente no caso dos programas Leader + 
e Proder II, e trimestralmente no programa Agader. 

Os programas de desenvolvemento rural complétanse cos gastos de xestión e funcionamento dos 
GAL, previstos na cláusula sexta dos convenios subscritos con estes, e que dan cobertura aos 
gastos de funcionamento, asistencias técnicas, mobiliario e gastos de equipamento informático e 
telemático necesarios para a execución dos programas, e que requiren a aprobación previa de 
AGADER. Estes gastos non poderán superar o 15% da dotación asignada a cada programa do 
respectivo GAL. 

As axudas están vinculadas a un compromiso por parte do promotor de respectar o destino da 
inversión e o mantemento do emprego xerado durante polo menos os cinco anos seguintes á 
certificación final de finalización da obra ou inversión. 

Da análise do procedemento presentado, pódense establecer os elementos básicos que definen a 
xestión destes programas e a intervención da Axencia: 

a) Os GAL constitúense nos verdadeiros impulsores do desenvolvemento dos programas. As súas 
funcións abranguen dende selección dos beneficiarios, a xestión das axudas, concesión e 
pagamento das axudas, ata o control de execución dos proxectos e a obtención do reintegro das 
axudas en caso de irregularidade, ademais doutros labores fundamentais como son a 
información, animación, asesoramento e formación da poboación. 

b) A Axencia incorpora as súas actuacións dentro do proceso de tramitación das axudas, por 
unha parte mediante a emisión dos informes técnicos de subvencionabilidade como requisito 
para a aprobación dun proxecto, e por outra a través da xestión das certificacións de gasto e a 
súa instancia (Fondos FEOGA) ou tramitación (Fondos MAPA e AGADER) dos correspondentes 
pagamentos aos grupos. 

5.1.3.3. ACTIVIDADE DE XESTIÓN DA AXENCIA 

Analizáronse aqueles ámbitos de actuación da Axencia que presentan maior significación no 
proceso de execución e seguimento dos programas. 

Desenvolvemento de normas de ordenación da execución dos programas 

Para a xestión dos programas e no marco das súas funcións de apoio, seguimento e control dos 
programas a Axencia elaborou instrucións normalizando, ordenando, aclarando actuacións en 
diferentes ámbitos. Así se regulan procedementos como a contratación de asistencias técnicas 
polos grupos (1/2002), establécense requisitos para a aplicación e xustificación de determinados 
gastos (1/2003, 2/2003, 1/2005), adecúanse e coordinan actuacións como as derivadas de 
establecementos de turismo (3/2003, 2/2005), defínense normas sobre a tramitación de 
proxectos como o caso dos non produtivos xeradores de ingresos ou os de cooperación 
interterritorial (1/2004, 1/2006). En particular presenta especial significación a regulación dos 
gastos de xestión e funcionamento (2/2004) na que se prevé a presentación dunha solicitude de 
previsión anual destes gastos e da adquisición de elementos de inmobilizado para a súa 
aprobación e autorización respectivamente; tramitándose para a súa xustificación igual que o 
resto de expedientes. 

Durante o exercicio 2006 tiveron especial relevancia estas actuacións da Axencia no 
establecemento dos mecanismos de control por parte dos grupos (2/2006) e nas orientadas á 
axeitada execución dos programas, dada a esixencia de pechar os compromisos a finais deste 
exercicio, e que se materializaron na regulación dos denominados contratos en reserva (3/2006, 
5/2006) e da redistribución de fondos públicos entre os grupos (4/2006). 

Emisión Informes Técnicos de Subvencionabilidade 

Entre os mecanismos previstos para garantir a observancia das políticas comunitarias destaca a 
esixencia de que todos os proxectos conten co Informe Técnico de Subvencionabilidade (ITS), que 
emite AGADER con carácter previo á sinatura do contrato entre o grupo e o promotor. Este 
informe avalía o axuste do proxecto á estratexia presentada polo GAL, a adicionalidade e 
complementariedade con outras intervencións no territorio, o cumprimento dos criterios de 
elixibilidade establecidos no réxime de axudas e na normativa comunitaria e a súa coherencia e 
compatibilidade coas políticas comunitarias. 

AGADER elaborou instrucións (nº 2,3 e 4 / 2004) que normalizaron o procedemento de 
presentación da solicitude e estableceu o modelo para a súa presentación. A actuación da 
Axencia é avaliar a documentación confeccionada polo grupo, verificando se é completa ou pola 
contra, existe algunha carencia, en cuxo caso, procede a solicitar a súa subsanación. AGADER 
dispón de dous meses para avaliar se o proxecto poden ser considerado subvencionable. 

A continuación preséntanse os seguintes parámetros que mostran o labor realizado pola Axencia 
ata finais do ano 2006 tendo en conta que a data límite para a presentación da documentación 
polos grupos era o 1 de novembro de 2006. 

Euros 

Presentados Favorables Desfavorable
s 

Arquivados 
Programa 

Nº 
proxectos 

Presuposto Nº 
proxectos 

Presuposto Nº 
proxectos 

Nº 
proxectos 

% favorables/ 
presentados 

% desfav/ 
presentadados 

% arquivados / 
presentados 

Leader+ 1.421 243.191.240,89 1.193 194.307.417,36 123 105 83,95 8,66 7,39 

Proder II 1.095 196.768.800,16 839 144.127.459,49 98 158 76,62 8,95 14,43 

Agader 726 151.351.800,03 574 116.027.490,20 89 63 79,06 12,26 8,68 

Total 3.242 591.311.841,08 2.606 454.462.367,05 310 326 80,38 9,56 10,06 

Xestión e tramitación das certificacións de gasto 

O procedemento para a elaboración dos informes cuatrimestrais (programas Leader + e Proder II) 
ou trimestrais (programa Agader) foron definidos pola Axencia mediante un manual de xeración 
de informes. Aos efectos de realización desta función AGADER recibe unha solicitude xunto co 
estado de execución de cada programa, relación de titulares, proxectos subvencionados, 
inversión subvencionable e contía das axudas concedidas, certificadas e pagadas por fonte de 
financiamento, contendo a información correspondente ao período de que se trate e a 
acumulada dende o comezo do programa. 

Para a xestión das certificacións de gasto a Axencia dispón dun manual de revisión dos informes, 
onde se detallan as tarefas a realizar e a forma de cumprimentar a información necesaria para a 
súa tramitación. 

Dispón, así mesmo, dun aplicativo informático que permite rexistrar os informes de certificación e 
os distintos expedientes facilitando o seguimento e o control dos trámites administrativos 
levados a cabo pola entidade. 

AGADER creou unha base de datos para xestionar os programas Leader +, Proder II e Agader á 
que só teñen acceso, dende os seus respectivos ordenadores, as persoas encargadas da súa 
xestión e un administrativo para introducir ou modificar os datos. 

Os GAL contan cunha aplicación informática subministrada polo MAPA para a cumprimentación 
documental dos modelos correspondentes aos tres programas (Leader +, Proder II e Agader), 
non obstante só utilizan a correspondente a Leader +, xestionando os outros dous programas a 
través do programa Excel. 

AGADER unicamente pode acceder aos datos rexistrados polos GAL relativos ao programa 
Leader +, sen que en ningún caso poida modificalos. 

Non existe un sistema informático mediante o cal se poida transmitir información entre os GAL e 
AGADER, producíndose a comunicación entre os referidos entes mediante soporte papel. 

O procedemento aplicado pola entidade para a revisión dos informes é de natureza 
administrativa como o acreditan as actuacións que realiza a Axencia e que a continuación se 
sintetizan: 

a) Unha vez recibido o informe polo grupo, realiza unha revisión xeral, onde se comproba que a 
documentación presentada está completa e que é correcta. 

b) Nunha segunda instancia revísanse os expedientes, onde se verifican: datas, a documentación 
necesaria para o expediente, facturas e documentos probatorios de gasto e pagamento, non 
inclusión de partidas non subvencionables, coincidencia da certificación coa suma dos importes 
das facturas, así como a suma das certificacións e mantemento da porcentaxe de subvención e 
que o grupo procedeu ao pagamento da axuda ao promotor. 

As certificacións de gasto son remitidas por AGADER ao MAPA co obxecto de propoñer o 
pagamento dos fondos FEOGA, correspondendo á entidade a tramitación e pagamento do resto 
da axuda pública (fondos MAPA e Agader). 

Elaboración dos informes de execución dos programas comunitarios 

A elaboración de informes anuais de execución vén establecida pola previsión contida no artigo 
37 do Regulamento (CE) 1260/1999, e consecuentemente a súa obriga só se impón aos 
programas Leader e Proder. A Axencia non elabora o informe de execución para o programa 
Agader o que impide ofrecer unha visión conxunta das actuacións dos programas. 

Os informes do programa Leader elabóraos a Axencia correspondendo á Dirección Xeral de 
Planificación Económica e Fondos Comunitarios da Consellería de Economía e Facenda os 
relativos ao programa Proder, solicitando a AGADER, como órgano xestor, a información 
necesaria para a súa confección, que se integra no informe de xestión do POI, onde Proder é a 
súa medida 7.5. 

Para a súa elaboración a Axencia procesa os datos contidos na documentación das declaracións 
de gasto que remiten os GAL. Debe advertirse que son estes os responsables de implantar o 
sistema de seguimento que subministre a información sobre as actuacións realizadas, tanto a 
execución financeira como os indicadores de realización, resultado ou impacto. 

O informe de execución do exercicio 2006 do programa Leader + aprobouse polo Comité de 
Seguimento na súa reunión do 2 de xullo de 2007. Debe sinalarse como principais problemas 
detectados na execución dos programas as previsibles tensións de tesouraría que afectan aos 
grupos unha vez se esgotaron os anticipos, así como os problemas que se derivan dos trámites 
administrativos non vinculados directamente ao promotor (licencias,…) e que ralentizan os 
procesos. 

5.1.4. REALIZACIÓN DE COMPROMISOS E EXECUCIÓN A 31.12.2006 

De conformidade co calendario, a 31.12.2006 todos os compromisos financeiros dos programas 
debían estar amparados por contratos formalizados polos GAL cos promotores dos proxectos. 

A análise desenvólvese sobre os agregados financeiros, distinguindo os fondos públicos (FEOGA, 
MAPA, AGADER e financiamento local) da achega privada. 

A Instrución de AGADER 3/2006, do 11 de outubro, regula a tramitación dos denominados 
"contratos en reserva" que son aqueles que sendo formalizados ata o 31.12.2006 a súa 
activación quedou condicionada á existencia de fondos derivados de proxectos que non 
consumen todo o presuposto previsto ou da renuncia ou devolución da axuda por parte dalgún 
promotor. A súa peculiaridade radica en que, tanto o acordo de concesión da axuda como o 
contrato que se asine, deberán estar condicionados á existencia de recursos dispoñibles. Os 

fondos liberados por anulación ou minoración dalgún expediente deben destinarse aos contratos 
en reserva con maior puntuación na "Medida" de procedencia dos fondos liberados e, de non 
existir contratos en reserva nesta, asignaranse aos proxectos con mellor número de orde entre 
todos os produtivos en reserva. 

A continuación, baseándose nos datos subministrados a 31.12.2006, exercicio obxecto de 
fiscalización, preséntase a situación dos devanditos contratos e compromisos, que mostran a 
intervención da Axencia na execución dos programas. 

Hai que precisar que os datos relativos a "compromisos" están referidos aos contratos 
formalizados e activados a 31.12.2006, non incluíndo, polo tanto, os contratos en reserva 
activados con posterioridade a esta data. 

A final do exercicio, o cadro financeiro que presentaban os programas, tendo en conta que as 
súas magnitudes foron obxecto de modificacións ao longo da execución da intervención, era o 
seguinte: 

Euros 

 Plan financiamento por programas a 31.12.2006 

Programa Axuda pública Achega privada Total 

Leader + 83.153.975 55.535.867 138.689.842 

Proder II 61.902.000 37.302.000 99.204.000 

Agader 51.447.407 31.000.361 82.447.768 

Total 196.503.382 123.838.228 320.341.610 

No seguinte cadro móstranse os datos relativos aos fondos comprometidos en relación co 
financiamento previsto na data límite de formalización de contratos. 

Euros 

Financiamento previsto a 31.12.2006 
(A) 

Fondos comprometidos a 31.12.2006 
 (B) 

Porcentaxes 
(B/A) Programa 

Axuda pública Achega privada Axuda pública Achega privada Axuda pública Achega privada 

Leader + 83.153.975 55.535.867 80.642.821 79.935.501 96,98 143,93 

Proder II 61.902.000 37.302.000 57.308.244 55.850.946 92,58 149,73 

Agader 51.447.407 31.000.361 48.080.375 46.031.758 93,46 148,49 

Total 196.503.382 123.838.228 186.031.441 181.818.205 94,67 146,82 

Os aspectos máis relevantes dos datos contidos no cadro son os seguintes: 

- O financiamento comprometido global excedeu á prevista en 47.508.036 euros, saldo que 
corresponde a un exceso de financiamento comprometido privado sobre a prevista de 
57.979.977 euros e un defecto de financiamento comprometido público de 10.471.942 euros. 

Ao respecto hai que subliñar que a achega privada só ten un carácter estimativo e o feito de que 
se comprometera un importe superior unicamente supuxo unha previsión menosprezada desta, 
cuxo incremento sempre supón unha maior eficacia indutiva da medida. 

En canto á achega pública que o financiamento comprometido sexa inferior á prevista, tal e 
como se expuxo con anterioridade, non supón que os contratos formalizados a 31.12.2006 o 
fosen por este importe, senón que este se corresponde co dos contratos activados a esta data 
que posteriormente se incrementaron mediante a activación dos correspondentes contratos en 
reserva. 

- A porcentaxe de achega pública de financiamento comprometido en relación coa prevista foi 
do 94,67%, correspondendo ao programa Leader + o 96,98%, a Proder II o 92,58% e a Agader 
o 93,46%. 

- Polo que se refire á achega privada a porcentaxe de achega de financiamento comprometido 
situouse no 146,82% da prevista por razóela expostas anteriormente, correspondendo ao 
programa Leader + o 143,93%, a Proder II o 149,73% e a Agader o 148,49%. 

A continuación móstranse os datos relativos aos fondos certificados en relación cos 
comprometidos na data límite de formalización de contratos. 

Euros 

Fondos comprometidos a 31.12.2006 
(A) 

Fondos certificados a 31.12.2006 
(B) 

Porcentaxes 
(B/A) Programa 

Axuda pública Achega privada Axuda pública Achega privada Axuda pública Achega privada 

Leader + 80.642.821 79.935.501 46.142.651 53.320.680 57,22 66,70 

Proder II 57.308.244 55.850.946 20.448.834 17.613.932 35,68 31,54 

Agader 48.080.375 46.031.758 21.827.598 20.589.666 45,40 44,73 

Total 186.031.441 181.818.205 88.419.084 91.524.278 47,53 50,34 

Dos datos contidos no cadro despréndese que: 

- A 31.12.2006 a porcentaxe de axuda pública certificada en relación coa comprometida 
unicamente alcanzou o 47,53%, correspondendo a Leader + o 57,22%, a Proder II o 35,68% e 
a Agader o 45,40%. 

- As porcentaxes de certificación correspondentes á achega privada situáronse lixeiramente por 
enriba da pública, cunha porcentaxe media do 50,34% e de senllas porcentaxes do 66,70%, 
31,54% e 44,73% nos programas Leader +, Proder II e Agader, respectivamente. 

- En calquera caso cabe significar o escaso grao de execución dos programas á referida data, 
tendo en conta o período de execución destes, 2001-2008. 

Os datos desta análise por Medidas e GAL preséntanse no Anexo 3, do que se extraen as 
seguintes consideracións: 

a) Por Medidas: 

- Polo que respecta ao programa Leader + todas as Medidas do Eixe 1 (Estratexias de 
desenvolvemento) superan o nivel do 50% de execución de axuda pública, agás a 104 e a 110 
(Patrimonio e Formación e emprego, respectivamente); as do Eixe 2 (Cooperación) non superan o 
35%. 

En canto ao nivel de execución da achega privada, só as Medidas 102 e 103 (Gastos de xestión e 
funcionamento e Servizos á poboación) do Eixe 1 presentan un nivel inferior ao 50%, ao igual 
que no Eixe 2 a Medida 202 (Transnacional) só alcanzou o 45%. 

- No programa Proder II o nivel de execución da axuda pública situouse moi por debaixo do 
50%, salvo na Medida 751 (Gastos de funcionamento) que alcanzou o 62%, situándose no 
extremo oposto a Medida 754 (Valorización da produción agraria) con tan só o 15%. 

O nivel de execución da achega privada neste programa foi inferior ao da pública, situándose a 
totalidade das Medidas por debaixo do 34,6%, agás a 751 que alcanzou o 48,5%. 

- O nivel de execución da axuda pública (autonómica e local) no programa Agader só superou o 
50% nas Medidas 001 (Gastos de funcionamento), 004 (Valorización da produción agraria) e 
007 (Fomento dos investimentos turísticos), quedando as restantes por debaixo do 42%. 

En canto ao investimento privado, o seu nivel de execución foi paralelo ao da pública, situándose 
por debaixo do 38% as Medidas 002 (Prestación de servizos ás empresas), 003 (Renovación, 
desenvolvemento e mellora dos núcleos de poboación rural) e 005 (Fomento das pequenas 
empresas). 

b) Por GAL: 

- Polo que respecta ao programa Leader + todos os Grupos superan o nivel do 50% de 
execución de axuda pública, agás Portodemouros, País do Bibei-Ribeira Sacra do Sil e Ulla-Umia 
con porcentaxes do 49,8%, 48,7% e 43,8%, respectivamente. 

En canto ao nivel de execución da achega privada, só o GAL Ribeira Sacra Lucense non superou 
o 50%, alcanzando só o 36,4%. 

- No programa Proder II o nivel de execución da axuda pública situouse moi por debaixo do 
50% na totalidade dos Grupos, salvo no de Muros-Noia que alcanzou o 72,1%. 

O nivel de execución da achega privada neste programa foi inferior ao da pública, situándose a 
totalidade dos GAL por debaixo do 30%, agás os de Baixo Miño, Morrazo e Muros-Noia que 
alcanzaron o 48,41%, 62,5% e 72,1%, respectivamente e destacando cun nivel moi reducido 
Costa Artabra (8,7%) e Vigo (9,1%). 

- O nivel de execución da axuda pública no programa Agader só alcanzou o 63,6% no GAL de 
Avinza, situándose no ámbito do 50% os GAL de Bergantiños, Conso-Frieiras e Eo Rodil, 
quedando os restantes por debaixo desta porcentaxe. 

En canto ao investimento privado, o seu nivel de execución foi paralela ao da pública, situándose 
por debaixo do 46% o 60% dos GAL e alcanzando niveis superiores ao 62% só os GAL de 
Avinza, Bergantiños e Conso-Frieiras. 

Como se comentou o nivel de compromisos dos fondos públicos non alcanzou o 100% a finais 
do exercicio 2006, non obstante, a Axencia elaborou a Instrución 4/2006 que articulou un 
procedemento para a redistribución dos fondos que non estivesen comprometidos por contrato, 
de tal forma que tendo previstos os contratos en reserva regulados previamente mediante a 
instrución 3/2004, posibilitou a realización dos axustes por medidas e entre fondos, de tal forma 
que a través da activación dos referidos contratos en reserva se deu cobertura á práctica 
totalidade dos fondos públicos. Estas actuacións tiveron lugar a partir do exercicio 2007. 

Custo dos proxectos 

A continuación efectuase a análise dos compromisos a 31.12.2006, distinguindo os proxectos 
formalizados en función da súa clasificación en proxectos produtivos e non produtivos. 

A diferenciación entre eles presenta unha especial significación por estar vinculados os primeiros 
a unha actividade económica que xera ingresos e que presenta unha especial contribución á 
creación de emprego. 

O carácter produtivo ou non produtivo dos proxectos vén determinado tanto pola natureza do 
proxecto como do seu titular. No caso dos promovidos por entidades locais poderán cualificarse 
como non produtivos cando os ingresos xerados procedan de taxas, cuxo importe non pode 
superar os gastos de mantemento ou prestación do servizo, e produtivos cando os devanditos 
ingresos procedan de prezos públicos, cuxo importe debe cubrir como mínimo o custo de 
mantemento ou prestación do servizo, e o beneficio neto (ingresos menos gastos) sexa superior 
ao valor de capitalización da inversión ao xuro legal do diñeiro; no caso contrario poderá 
cualificarse como non produtivo. Nos promovidos por empresas (persoas físicas ou xurídicas) é a 

obtención dunha marxe neta de autofinanciamento o que determinará a súa cualificación. A 
Axencia emitiu a instrución 1/2004 que definiu os parámetros para a cualificación como 
produtivos ou non produtivos dos proxectos que xeran ingresos e están promovidos por 
entidades sen ánimo de lucro. 

No seguinte cadro móstranse os datos por programas relativos ao custo unitario dos dous tipos 
de proxectos. 

Euros 

Proxectos produtivos Proxectos non produtivos 
Programa Financiamento 

comprometido 
Nº proxectos 
formalizados 

Custo unitario Financiamento 
comprometida 

Nº proxectos 
formalizados 

Custo unitario 

Leader + 93.125.420 425 219.119 56.124.327 721 77.842 

Proder II 58.276.269 273 213.466 47.041.292 413 113.901 

Agader 64.155.654 256 250.608 24.236.948 229 105.838 
Total 215.557.344 954 225.951 127.402.566 1363 93.472 

 

- O custo medio dos proxectos produtivos alcanzou os 225.951 euros fronte aos 93.472 euros 
nos non produtivos. 

- Por programas, o custo unitario dos proxectos produtivos do programa Agader superou 
amplamente o custo medio, mentres que os correspondentes ao Leader + e ao Proder II 
quedaron por debaixo, representado este último o 94,5% do custo medio. 

- En canto aos proxectos non produtivos, o custo unitario dos do programa Leader + foi inferior 
ao custo medio, representando o 83,3%. Os correspondentes aos dous programas restantes 
situáronse sensiblemente por enriba deste. 

Os datos desta análise por Medidas preséntanse no Anexo 4, do que se extraen as seguintes 
consideracións: 

- No programa Leader + só o custo unitario dos proxectos produtivos correspondentes ás 
Medidas 103 e 108 do Eixe 1 e a 201 do Eixe 2 superan o custo medio, mentres que nos non 
produtivos se atopan por enriba deste os das Medidas 103, 104 e 106. 

- No programa Proder II cabe destacar o elevado custo do único proxecto produtivo da Medida 
753 (Renovación, desenvolvemento e mellora dos núcleos de poboación rural) cun importe de 
1.161.072 euros, situándose por enriba do custo medio os correspondentes ás Medidas 756 e 
757. Nos non produtivos só os proxectos correspondentes ás Medidas 752, 754 e 757 tiveron un 
custo inferior ao medio do programa. 

- Polo que respecta ao programa Agader, os proxectos produtivos correspondentes ás Medidas 
004 e 007 situaron o seu custo por enriba do custo medio do programa (225.951 euros). Nos 
non produtivos situaron o seu custo por enriba do custo medio do programa os correspondentes 
ás Medidas 002, 003 e 005. 

5.1.5. OS CONTROIS DOS PROXECTOS 

Tanto os GAL como os titulares dos proxectos subvencionados están suxeitos ás disposicións 
comunitarias de control previstas nos Regulamentos (CE) nº 1260/1999 e (CE) 438/2001. 

A normativa europea sobre fondos estruturais establece a esixencia de asegurar a regularidade e 
a eficacia das operacións cofinanciadas con estes, mediante a aplicación de medidas de control 
interno. Os sistemas de xestión e control incluirán procedementos para verificar a realidade da 
prestación dos bens e servizos cofinanciados e dos gastos declarados. Estes requirimentos deben 
ser extensibles aos programas propios asociados aos comunitarios. 

A responsabilidade da realización dos controis sobre os titulares dos proxectos corresponde aos 
GAL, e estes quedan á súa vez, sometidos ao control e verificación, en canto á xestión das 
axudas por parte da Comisión das Comunidades Europeas, AGADER e Ministerio, así como ao 
control financeiro da Intervención Xeral da Administración do Estado, á fiscalización dos 
Tribunais de Contas, así como aos órganos fiscalizadores da CA. Igual sometemento de control 
teñen os titulares dos proxectos. 

A xestión de AGADER na execución dos programas incorpora dous tipos de actuacións no control 
dos programas, por unha parte desenvolve controis propios e por outra establece os 
procedementos para o seu exercicio polos responsables da súa realización (GAL). 

Controis AGADER 

Os controis propios de AGADER son os realizados na execución do programa sobre as solicitudes 
de pagamento que remiten os GAL a través dos correspondentes certificados de gasto cumpridos 
seguindo as directrices marcadas por AGADER en manuais ao efecto.  É un control a priori e de 
carácter administrativo que se estende ao 100% dos expedientes e do 100% dos seus 
xustificantes, coa incorporación da visita de verificación de execución material polos técnicos da 
Consellería de Medio Rural a todos os proxectos que inclúen este tipo de execución. 

No exercicio 2006 implantouse unha aplicación informática deseñada para que os grupos 
achegasen a información de execución e solicitude de pagamentos, que contribuíu a axilizar os 

procesos e mellorar o labor de seguimento e control da execución do programa. Non obstante, a 
súa xeralización á totalidade dos grupos non se produce ata o exercicio 2007. 

Respecto á verificación e control da xestión de axudas por parte dos GAL que corresponde, entre 
outros, a AGADER, iníciase no exercicio 2006 un procedemento denominado Plan de visitas de 
control aos grupos e que ten como finalidade realizar "in situ" unha revisión do funcionamento 
do grupo, onde desenvólvense, entre outras actuacións, unha comprobación da natureza dos 
posibles cambios producidos na organización do grupo, que inclúe a revisión da correspondente 
documentación, así como controis específicos de determinados aspectos tales como o local do 
GAL, a información e difusión do programa, a capacidade de xestión, a tramitación de 
expedientes, o seguimento e control de proxectos, etc. 

Para recoñecer axeitadamente o nivel de implantación desta actuación de control pola Axencia 
revisouse a súa aplicación na totalidade do período de execución dos programas, dado que no 
momento da elaboración do presente informe os programas xa concluíran. Os controis 
desenvolvidos pola entidade foron os seguintes: 

Programa Ano control GAL 

2006 Ribeira Sacra Lucense 

País do Bibei-Ribeira Sacra do Sil 

Río Lor 

Condado A Paradanta 

Terras de Miranda 

Montes 

Leader + 
2007 

Valmiño 

Terra das Mariñas 
Proder II 2007 

Muros- Noia 

Agader 2007 A Ulloa 

A pesar da súa denominación non existe unha planificación previa que determine o ámbito que 
pretende cubrir ou os criterios que definen a selección dos grupos que serán obxecto de control. 

A actuación do exercicio 2006 ten a súa orixe nos problemas que presentaba o funcionamento 
do grupo e as queixas que formularon os seus promotores. Na visita e conforme consta na acta 
desta, detectáronse incidencias moi relevantes no procedemento de xestión do grupo que se 
resolveu coa incoación por parte da Axencia dun expediente sancionador en materia de 
subvencións que se atopa pendente, no momento de elaboración do informe, por parte do 
Tribunal Superior de Xustiza de Galicia. 

Conforme se constata, este plan tivo unha desequilibrada aplicación cunha orientación na 
cobertura do programa Leader (44% dos GAL) fronte aos restantes, sen que se realizara ningún 
control correspondente ao 2008. 

As incidencias recollidas nas diferentes actas non resultaron de natureza significativa para o 
inicio de actuacións pola Axencia. 

Controis a posteriori de seguimento de proxectos 

Entre os requisitos previstos nas axudas establécese o mantemento dos compromisos por parte 
dos promotores dos proxectos nos cinco anos posteriores ao pagamento final da correspondente 
axuda. A obriga de verificar o seu cumprimento corresponde aos GAL e AGADER estableceu o 
procedemento para facelo efectivo coa elaboración da Instrución nº 2/2006 do 22 de maio de 
2006. Nela establécese a obriga para cada GAL de controlar cuatrimestralmente un mínimo do 
10% dos proxectos que fosen subvencionados e que estean en período de compromiso, é dicir, 
aqueles que xa teñan certificación final a 31 de decembro do ano anterior ao do control e para 
os que non finalizase o período legalmente establecido de compromiso de mantemento da 
actividade. Os expedientes determínanse por sorteo e o procedemento inclúe a formalización 
dunha acta de visita de control, comunicando a AGADER todas as incidencias e o plan para a súa 
resolución e reposición da legalidade. Prevese que o GAL deberá establecer as medidas 
oportunas para poder executar este plan de seguimento ata cinco anos despois da data da 
última certificación final presentada (por defecto o 31 de decembro de 2013). 

As mostras son establecidas por AGADER e comunicada aos GAL, os controis foron realizados 
polos equipos técnicos destes, quedando constancia da súa realización nas correspondentes 
actas de control remitidas a AGADER xunto coa documentación acreditativa das comprobacións 
realizadas. 

Co obxecto de ofrecer unha perspectiva actualizada deste tipo de actuación a información 
dispoñible ata 31.12.2008 permite ofrecer esta situación: 

Euros 

Iniciativa 
Presuposto certificado 

31.12.2008 
Axuda certificada 

31.12.2008 
Inversión 

controlada 
Axuda 

controlada 

% 
axuda controlada 

/ certificada 

Leader + 160.517.962,90 80.424.433,17 66.420.841,89 26.569.492,88 33,04 

Proder II 107.457.154,36 51.635.776,87 47.106.158,00 18.892.036,84 36,59 

Agader 91.778.190,42 46.536.952,64 26.370.297,00 11.230.311,57 24,13 

Existe unha relación individualizada dos expedientes controlados con indicación do GAL ao que 
pertence, nome do promotor e importes do presuposto e da axuda. As incidencias de 
incumprimentos resólvense, na súa práctica totalidade con rebaremacións, produto de aplicación 
dun criterio de proporcional ante a carencia de criterios de regulación comunitaria para 
solucionar a casuística dos incumprimentos. 

En relación aos controis financeiros realizados polo MAPA e a Intervención Xeral da Comunidade 
Autónoma, respecto dos programas comunitarios, a situación é a seguinte: 

a) Informes de control do MAPA. 

Da información subministrada pola entidade só consta a existencia dun informe de control sobre 
o programa Leader + a 01.07.2003 e un informe sobre o programa Proder II a 31.12.2006, 
correspondentes a unha mostra de tres expedientes no primeiro caso e a dous expedientes no 
segundo. 

b) Informes de control da Intervención Xeral da Comunidade Autónoma. 

Os informes de control do programa Leader + corresponden ao plan de Control Financeiro (PCF) 
2003 a 2008, e extraido dos informes de xestión da entidade detállanse a continuación os datos 
globais dos importes controlados por medidas: 

Euros 

Medidas 
Total certificado 

2000-2007 

Total gasto certificado 
controlado PCF 

2003- 2008 

% 
controlado tras 

o PCF 2008 

101. Adquisición de capacidades 50.413 0 0,00 

102. Gastos de xestión, funcionamento administrativo e asistencia técnica 9.213.933 1.120.719 12,16 

103. Servizos á poboación 8.223.469 733.358 8,92 

104. Patrimonio natural 3.329.107 110.716 3,33 

105. Valorización de produtos locais agrarios 1.869.771 10.075 0,54 

106.  PYMES e Servizos 10.560.773 934.393 8,85 

107. Valorización patrimonio cultural e arquitectónico 7.112.659 447.488 6,29 

108. Turismo 12.627.066 973.502 7,71 

109. Outros investimentos 1.230.965 77.758 6,32 

110. Formación e emprego 1.141.482 50.892 4,46 
EIXE 1. - Estratexias de desenvolvemento 55.359.638 4.458.900 8,05 

2.1. Cooperación interterritorial 3.834.629 31.143 0,81 

2.2. Cooperación transnacional 1.937.804 147.174 7,59 
EIXE 2. - Cooperación 5.772.433 178.317 3,09 

4.1. Gastos de xestión, seguimento e avaliación do programa 229.846 0 0,00 
EIXE 4. - Xestión e seguimento 229.846 0 0,00 
Total EIXES 61.361.917 4.637.217 7,56 

Fonte: Informe de execución 2008 

A data de revisión das actuacións a entidade só dispoñía dos informes definitivos 
correspondentes ás auditorías dos PCF 2003 e 2004. 

Respecto ao programa Proder II, a súa inserción dentro do Programa Operativo de Galicia a 
través da medida 7.5, leva consigo un ámbito de actuación de control financeiro máis limitado 
que o correspondente a Leader +. Realizáronse auditorías correspondentes ao PCF 2004 a 2008, 
e á data das actuacións a entidade xestora recibiu comunicación dos resultados dos PCF 2004 e 
2005. 

Finalmente e de conformidade coa previsión contida nos artigos 40 e 42 do Regulamento (CE) 
1260/1999 sobre a elaboración dunha avaliación intermedia que estudará os primeiros 
resultados das intervencións, a súa pertinencia e a realización dos obxectivos, verificouse a súa 
realización que se corresponde co programa Leader + a 31.12.2003 e que foi obxecto dunha 
actualización no exercicio 2005. 

As recomendacións da avaliación foron difundidas por AGADER e na actualización verifícanse 
aquelas que foron implementadas. Entre as recomendacións que se mantiveron na actualización 
deben destacarse aquelas que se orientan á mellora dos sistemas de xestión mediante a 
axilización da xestión dos fondos e os procedementos de reembolso así como a simplificación das 
tarefas administrativas nos GAL; outras están dirixidas a incrementar os esforzos na medidas de 
cooperación e nos principios horizontais dos programas como as relativas ao medio e a 
igualdade de oportunidades entre mulleres e homes. 

5.1.6. EXECUCIÓN FINAL DOS PROGRAMAS 

Tendo en conta que as actuacións fiscalizadoras se desenvolveron con posterioridade ao prazo de 
elixibilidade dos gastos que finalizou o 30 de xuño de 2009, é obrigado presentar no informe a 
situación final dos programas dende a súa vertente financeira. 

Con carácter previo é necesario indicar que o plan financeiro inicial foi obxecto de modificacións 
que afectaron ao programa Leader + na contribución dos fondos FEOGA como resultado das 
decisións comunitarias que a continuación se detallan: 

a) Decisión da Comisión C(2004) 4632, do 25 de novembro de 2004 que incrementou a 
contribución do FEOGA en 962.623 euros, pola aplicación da indexación aos créditos de 
compromisos para os anos 2004, 2005 e 2006, destinados integramente ao eixe 1; así mesmo 
acordouse unha transferencia de fondos do eixe 2 (cooperación) ao eixe 1 (estratexias de 

desenvolvemento), como resultado das escasas propostas presentadas polos grupos no eixe 2 e a 
necesidade de promover con cargo ao eixe 1 investimentos xeradores de emprego (entre os 
argumentos presentados para este cambio atopábanse as repercusións da catástrofe do 
Prestige). 

b) Decisión C(2006) 3232, do 10 de xullo, que minorou esta achega en 39.960 euros, como 
resultado de que as solicitudes de pagamento admisibles presentadas a 31 de decembro de 2005 
foron inferiores aos importes comprometidos no ano 2003 por ese importe, e que en aplicación 
da denominada regra n+2, se liberou o compromiso non utilizado. Esta norma, aplicable aos 
fondos estruturais da Unión Europea, establece que os importes dotados para cada anualidade, 
teñen que ser executados e pagados, como moito, dentro das dúas anualidades seguintes, de 
forma que o que non se execute nese prazo a Comisión o liberará. 

c) Decisión C(2008) 4600, do 20 de agosto, que minorou en 384.506 euros, pola mesma 
aplicación da referida regra respecto das solicitudes de pagamento presentadas no 2007 que 
foron inferiores aos importes comprometidos no ano 2005. 

A continuación móstrase o cadro final de financiamento unha vez adoptadas as decisións: 

Euros 

Gasto público 

Administracións nacionais Programa 
Total 

Subvencións 
comunitarias Total Central Autonómica Local 

Gasto 
privado 

Custo 
total 

Leader + 82.769.469 55.038.157 27.731.312 9.980.219 10.307.960 7.443.133 59.293.813 142.063.282 

Proder II 61.902.000 37.306.000 24.596.000 9.187.297 9.187.297 6.221.406 37.594.695 99.496.695 

Agader 51.447.407 0 51.447.407 0 46.277.932 5.169.475 31.000.361 82.447.768 

Total 196.118.876 92.344.157 103.774.719 19.167.516 65.773.189 18.834.014 127.888.869 324.007.745 

Advírtese que, como resultado das decisións comunitarias, o programa Leader + viuse 
modificado nas achegas das administracións nacionais (Central, Autonómica e Local) nos 
importes que a continuación se refiren: a) Administración Central (Fondos MAPA) incrementou o 
seu financiamento en 173.219,27 euros; b) Administración Autonómica (Fondos FEDER) 
incrementou o financiamento en 400.959,94 euros; c) Administración Local reduciu o seu 
financiamento en 92.866,99 euros. No seguinte gráfico represéntase o peso dos diferentes 
compoñentes no financiamento final dos programas. 

No Anexo 5 móstranse os cadros do financiamento final de Leader + por medidas e por GAL, 
tendo en conta que foi o único programa que sufriu modificacións respecto da situación inicial 
analizada no apartado 5.2 do informe. 

A continuación preséntase a información sobre a execución final dos programas. Debe advertirse 
que nos datos non se inclúen os gastos de xestión que afectan ao programa Leader + 
correspondentes á contribución FEOGA (200.000 euros) e AGADER (100.000 euros) cuxo ámbito 
de xestión correspondeu á Axencia. 

Os datos agregados móstranse a continuación: 
       Axuda pública   

       Programas Previsto Certificado % 

       Leader + 82.469.469 80.283.742 97,35 

       Proder II 61.902.000 57.306.961 92,58 

      Agader 51.447.407 46.536.953 90,46 

Programas Previsto Certificado %   Total 195.818.876 184.127.656 94,03 

Leader + 141.763.282 160.337.410 113,10       
Proder II 99.496.695 113.128.339 113,70       

Agader 82.447.768 91.778.190 111,32       
Total 323.707.744 365.243.939 112,83   Achega privada   

      Programas Previsto Certificado % 

      Leader + 59.293.813 80.053.669 135,01 

      Proder II 37.594.695 55.821.377 148,48 

       Agader 31.000.361 45.241.238 145,94 

       Total 127.888.868 181.116.284 141,62 

Obsérvase o elevado importe certificado do programa Leader + fronte aos outros programas e 
que se xustifica por beneficiarse da aplicación da prórroga do prazo de elixibilidade ata o 30 de 
xuño de 2009 que permitiu pasar dunha situación a finais do exercicio 2008 do 92,56% ao 
97,35% final, o que supuxo recuperar 4,79 puntos en tan escaso período. O resto de programas 
non fixeron uso da prórroga rexistrando os valores de finais de exercicio 2008. 

Advírtese o incremento que experimentou a achega privada respecto dos valores previstos en 
todos os programas e que alcanza un valor agregado do 141,62% e que reflicten o efecto 
indutor das medidas. 

Atendendo ao cadro de equivalencias presentado ao inicio do informe móstrase a continuación a 
situación agregada por medidas e programas, trasladando o reflexo individualizado de cada un 
dos programas ao Anexo 6: 

Euros 

Medidas Total 

Leader + Proder II Agader Previsto Certificado % 

Eixe 1   308.599.786,51 351.256.976,67 113,82 

101   50.412,87 50.412,87 100,00 

102 751 001 26.799.773,70 25.028.972,26 93,39 

103 752 002 27.506.444,81 39.897.137,37 145,05 

104 753 003 35.439.226,39 37.097.295,77 104,68 

105 754 004 11.104.639,19 10.767.409,73 96,96 

106 755 005 77.587.242,70 102.669.285,32 132,33 

107 756 006 38.027.950,90 37.956.666,38 99,81 

108 757 007 87.358.951,87 93.142.153,52 106,62 

109   2.582.209,36 2.557.347,19 99,04 

110   2.142.934,73 2.090.296,26 97,54 

Eixe 2   15.107.957,72 13.986.962,81 92,58 

2.1.   9.535.997,16 8.640.246,17 90,61 

2.2.   5.571.960,56 5.346.716,64 95,96 

Total 323.707.744,23 365.243.939,48 112,83 
 

Obsérvase como as medidas do eixe 2 (cooperación) previstas para o programa Leader concluíron 
cun nivel de execución inferior ás medidas do eixe 1 (estratexias de desenvolvemento) e que xa 
se anticipaba ao inicio do programa onde se rexistraba unha baixa acollida de propostas nesta 
dirección e que obrigaron a un reaxuste entre eixes. Este apartado da iniciativa oriéntase á 
execución de proxectos conxuntos de utilidade para adquirir novos coñecementos e poñer en 
marcha boas prácticas xa contrastadas noutras áreas. 

Da análise comparativa entre programas recoñécese unha coincidente eficacia financeira nas 
medidas de "servizos á poboación" (103 Leader +, 752 Proder II e 002 Agader) e "pymes" 
(106,755, e 005), fronte á diverxencia que se produce na medida de "valorización dos produtos 
locais agrarios"(105, 754 e 004) onde o programa Leader + presenta uns valores elevados 
fronte aos que se observan nos programas Proder II e con especial significación no programa 
Agader que rexistran unha baixa eficacia financeira. De forma individual debe salientarse a baixa 
eficacia que obtivo o programa Agader na medida de "asistencia técnica- gastos de 
funcionamento" (001). 

Atendendo aos fondos públicos e achegas privadas a situación por programas presenta a 
seguinte posición final, detallándose no Anexo 7 a execución por GAL: 

 
Euros 

Gasto público 

Administracións nacionais Programas 
Total Subvencións 

comunitarias Total Central Autonómica Local 

Gasto 
privado 

Custo 
total 

Previsto 82.469.469 54.838.157 27.631.312 9.980.219 10.207.960 7.443.133 59.293.813 141.763.282 

Certificado 80.283.742 53.397.449 26.886.292 9.693.154 9.916.278 7.276.860 80.053.669 160.337.410 Leader + 

% 97,35 97,37 97,30 97,12 97,14 97,77 135,01 113,10 

Previsto 61.902.000 37.306.000 24.596.000 9.187.297 9.187.297 6.221.406 37.594.695 99.496.695 

Certificado 57.306.961 34.595.970 22.710.992 8.519.883 8.519.924 5.671.185 55.821.377 113.128.339 Proder II 

% 369,38 92,74 276,64 92,74 92,74 91,16 148,48 113,7 

Previsto 51.447.407  51.447.407  46.277.932 5.169.475 31.000.361 82.447.768 

Certificado 46.536.953  46.536.953  41.748.966 4.787.987 45.241.238 91.778.190 Agader 

% 182,83  182,83  90,21 92,62 145,94 111,32 

Previsto 195.818.876 92.144.157 103.674.719 19.167.516 65.673.189 18.834.014 127.888.868 323.707.744 

Certificado 184.127.656 87.993.419 96.134.236 18.213.037 60.185.168 17.736.032 181.116.284 365.243.939 Total 

% 94,03 95,50 92,73 95,02 91,64 94,17 141,62 112,83 

 

A situación da execución por fondos maniféstase heteroxénea se a observamos por Grupos, e 
para unha análise sintética a distinguimos por programas: 

- No programa Leader + non cubriron a previsión financeira os GAL de Portodemouros 
(96,02%) e Condado A Paradanta (87,62%) consecuencia da baixa cobertura privada, situación 
totalmente contraria presenta o GAL Terra Cha onde se produce unha elevada indución de 
capital privado (230,53%). Fronte ao GAL Terras Miño que reflicte un baixo nivel de execución 
financeira de fondos públicos (85,32%) sitúase o GAL Valmiño que constata unha notable 
eficacia financeira nestes fondos (100%). 

- No programa Proder II, que non contén medidas de cooperación, a situación dos GAL 
maniféstase máis homoxénea; non obstante, debe resaltarse o GAL Mariña Occidental polo 
importante efecto de indución de capital privado (205%) ou o de Muros-Noia que presenta un 
elevado nivel de eficacia financeira dos fondos públicos (100%) que contrasta co que se observa 
no de Morrazo (73,97%). 

- No programa Agader recoñécese unha situación de homoxeneidade similar a Proder II, aínda 
que debe destacarse, polo elevado nivel de execución de fondos públicos e o notable efecto de 
indución privada o GAL Valdeorras (99,94% e 223% respectivamente); situación contraria 
presenta o GAL A Ulloa que reflicte unha reducida eficacia financeira global (84,94%). 

Finalmente e co obxecto de ofrecer unha visión do proceso certificador levado a cabo dende a 
Axencia, preséntase a continuación a súa evolución atendendo exclusivamente aos fondos 
públicos xestionados no seu ámbito (Fondos FEOGA, MAPA e AGADER) para cada un dos 
programas: 

Leader + 
Euros 

Certificado 

Total Ano 
FEOGA MAPA AGADER 

Importe % anual % acumulado 

2001       

2002 437.766,20 79.669,17 77.866,01 595.301,38 0,82  

2003 2.576.043,44 360.127,99 363.454,74 3.299.626,17 4,52 5,34 

2004 9.490.206,14 1.735.943,45 1.791.847,61 13.017.997,20 17,83 23,17 

2005 9.280.959,55 1.714.224,01 1.775.778,46 12.770.962,02 17,49 40,66 

2006 8.745.215,32 1.853.420,07 1.876.713,57 12.475.348,96 17,09 57,75 

2007 9.039.682,27 1.673.915,35 1.657.374,96 12.370.972,58 16,94 74,69 

2008 10.806.524,42 1.725.469,44 1.790.551,04 14.322.544,90 19,62 94,31 

2009 3.021.051,96 550.384,18 582.691,86 4.154.128,00 5,69 100,00 
Total 53.397.449,30 9.693.153,66 9.916.278,25 73.006.881,21 100,00  

Proder II 

Euros 

Certificado 

Total Ano 
FEOGA MAPA AGADER 

Importe % anual % acumulado 

2001       

2002       

2003 447.693,37 2.786,40 168.832,99 619.312,76 1,20 1,20 

2004 1.687.145,40 183.700,61 505.098,67 2.375.944,68 4,60 5,80 

2005 4.073.541,72 935.050,67 1.050.961,09 6.059.553,48 11,74 17,54 

2006 6.273.031,04 1.598.700,27 1.642.403,66 9.514.134,97 18,43 35,96 

2007 7.550.144,77 1.985.381,82 1.873.753,34 11.409.279,93 22,10 58,06 

2008 14.564.413,56 3.814.263,28 3.278.874,21 21.657.551,05 41,94 100,00 

2009       
Total 34.595.969,86 8.519.883,05 8.519.923,96 51.635.776,87 100,00  

Agader 

Euros 

Certificado Ano 
AGADER % anual % acumulado 

2001    

2002 6.774,64 0,02 0,02 

2003 2.290.163,58 5,49 5,50 

2004 3.931.478,94 9,42 14,92 

2005 6.558.646,06 15,71 30,63 

2006 7.105.651,23 17,02 47,65 

2007 10.931.699,49 26,18 73,83 

2008 10.924.551,85 26,17 100,00 

2009    

Total 41.748.965,79 100,00  

 
 

 
Apréciase como a tardía posta en marcha dos programas e en particular Proder II e Agader (os 
convenios formalizáronse o 16 de outubro de 2002) esixiu un ritmo elevado na execución onde 
se observa que nos dous últimos anos (2007 e 2008) se certificou o 64% do total no programa 
Proder II, contía que se sitúa no 52% para o programa Agader. O programa Leader + presentou 
un proceso de execución máis equilibrado; non obstante nos tres últimos anos (recordemos que 
utilizou a prórroga de prazo de elixibilidade) certificouse o 42%. 

5.1.7. INDICADORES 

Os programas presentan un conxunto de indicadores de realización, de resultado e de impacto 
sendo os grupos os responsables do establecemento dos sistemas de información e seguimento 
destes. 

Estes indicadores preséntanse cunha elevada profusión no programa Leader + e esixe dunha 
axeitada valoración para recoñecer aqueles que presentan unha relevante significación en 
relación cos obxectivos que se pretenden cubrir cos programas, obxectivos que, por outra parte, 
non son obxecto de referencias sobre os valores que se pretenden alcanzar. 

Por outra banda, a súa contabilización por parte dos GAL pon en cuestión a capacidade destes 
indicadores para reflectir exactamente a realidade ao detectarse variacións como consecuencia 
de diferenzas de criterio no seu rexistro, tal e como se acredita nos informes de execución que os 
reflicten. 

Atendendo á información dispoñible nos precitados informes de execución e valorando aqueles 
de maior significación preséntanse os datos máis actualizados que recoñecen os informes de 
Leader e Proder a 31.12.2008; no segundo preséntanse como definitivos, tendo os primeiros un 
carácter de provisionalidade pois á data de elaboración deste informe non se pechou o informe 
final. 

No que se refire á iniciativa Leader os indicadores máis significativos son os derivados das 
subvencións para a creación e transformación de empresas e o número de empregos creados. 

Sectorialmente, as PYMES subvencionadas presentan a seguinte distribución: 

Nº Prox.. Ocio e 
cultura 

Deporte Hostalaría 
e turismo 

Agricul e 
aliment. 

Servizos Artesanía Trans. 
Madeira 

Téxtil Pedra Outros Total 

Creadas 8 5 116 8 50 6 7 6 6 12 224 

Ampli/moderniz 5 0 30 16 27 5 35 14 9 17 158 

Total 13 5 146 24 77 11 42 20 15 29 382 

Entre os indicadores que adquiren maior relevancia na execución destes programas destaca o 
emprego. Dos datos extraidos dos informes de ambos os dous programas indícase unha inversión 
por emprego (creado ou mantido) para Proder II de 31.000 euros fronte a 41.300 euros en 
Leader +. Aínda que sinalan que non é posible delimitar con exactitude o volume de inversión 
por emprego de nova creación, estímano en 61.000 euros para Proder II e 83.000 euros para 
Leader +. 

Os empregos xerados con cargo á iniciativa Leader preséntanse no seguinte cadro: 

Emprego Accións 
Comprometidas 

Accións 
finalizadas 

Creado 1.110,9 1.269,8 

Consolidado 1.197,6 1.270,3 

Total 2.308,50 2.540,10 

Os resultados obtidos coa iniciativa Proder son os seguintes: 

Emprego Valor 
previsto 

Valor 
realizado 

Creado 1.000,0 978,9 

Consolidado 1.000,0 849,5 

Total 2.000,0 1.828,4 

A Axencia non elabora informe anual para o programa Agader e non foi posible obter 
información sobre os indicadores referidos. 

Será necesario esperar ás avaliacións a medio prazo para recoñecer a incidencia social e 
económica do programa sobre o medio rural máis alá dos meros datos cuantitativos que se 
salientan neste informe, e que permitan relacionar estes resultados no contexto socioeconómico 
no que deben estar integrados. 

5.2. PROXECTO EQUAL- ILDER 

O proxecto ILDER (Inserción Laboral de Desenvolvemento Rural) é un proxecto coordinado por 
AGADER aprobado no marco da iniciativa comunitaria EQUAL. Esta iniciativa ten por obxecto 
loitar, mediante accións innovadoras, contra todas as formas de discriminación e desigualdade 
que se producen no mercado de traballo, e basea o deseño e a execución dos proxectos na 
formación de asociacións estratéxicas de entidades denominadas "agrupacións de 
desenvolvemento" (AD). Esíxese tamén, para dar cumprimento ao requisito de 
transnacionalidade, que é un elemento distintivo desta iniciativa, a concorrencia de polo menos 
un socio transnacional. 

O proxecto ILDER, na súa calidade de proxecto enmarcado na iniciativa comunitaria EQUAL, 
finánciase a través de dúas fontes, por unha parte a axuda correspondente ao FSE, que alcanza 
un 75% dos custos totais do proxecto e por outra o cofinanciamento achegado por parte dos 
socios participantes, aos que corresponde o 25% restante. O custo total do proxecto ascendeu 
1.629.256 euros cofinanciado polo FSE e as achegas dos organismos participantes, dos que 
AGADER achega como cofinanciamento nacional 261.752,78 euros. 

O plan de execución do presuposto do proxecto por anos naturais é o seguinte: 
Euros 

Custo total 2005 2006 2007 

1.629.256 564.490 771.632 293.134 

En particular o proxecto ILDER oriéntase a achegar solucións á problemática do emprego no 
medio rural de Galicia, favorecendo a inserción laboral da súa poboación, e a experimentar novas 

formas que reduzan as desvantaxes ás que se vé sometida a poboación en ámbitos rurais nos 
procesos de busca e mantemento de emprego, especialmente de novos, mulleres, inmigrantes e 
aquelas persoas que sofren algunha minusvalía física. AGADER, en calidade de organismo 
designado representante da AD ILDER, presentou o proxecto e foi aprobado o 17 de novembro 
de 2004 e modificado por acordos dos órganos de xestión da AD do 29 de marzo de 2006 onde 
se incorporan novas entidades e por acordo do 23 de xullo de 2007, no que debido á 
inactividade dunha entidade (Agnus Dei) o seu presuposto foi reasignar entre dúas entidades 
(COGAMI e E.U. de Enxeñaría Técnica Forestal da Universidade de Vigo), resultando como 
participantes finais 13 entidades, coa evolución e distribución presupostaria que se mostra: 

Euros 

 Socios proxectos ILDER Presuposto 
2005 

Modificación AD 
2006 

Modificación AD 
2007 

Axencia Galega de Desenvolvemento Rural (AGADER) 261.116,00 435.490,88 435.490,88 

Asociación Cluster da Madeira de Galicia 67.733,00 68.731,00 68.731,00 

Asociación de Mulleres e Familias do Ámbito Rural (AMFAR-GALICIA) 64.804,00 48.309,74 48.309,74 

Asociación Profesional de Silvicultores de Galicia (SILVANUS-GALICIA) 332.072,00 247.552,00 247.552,00 

Asociación Profesional de Xóvenes Agricultores (ASAXA- GALICIA) 617.218,00 460.120,38 460.120,38 

Adegas Agnus Dei, S.A. 36.613,00 36.611,00 0,00 

Confederación Galegas de Minusválidos (COGAMI) 43.935,00 43.935,00 68.546,00 

Cooperativas Ourensanas S.C.G. (COREN) 78.351,00 78.351,00 78.351,00 

Dirección Xeral de Turismo 0,00 18.000,00 18.000,00 

E.U. Enx. Técnica Forestal U. Vigo 51.258,00 51.258,00 63.258,00 

Facultade CC. Empresariais U. Vigo 0,00 46.742,00 46.742,00 

Norte Forestal, S.A. (NORFOR) 54.187,00 54.187,00 54.187,00 

SAPROGAL, S.A. 21.968,00 21.968,00 21.968,00 

Servizo Galego de Igualdade 0,00 18.000,00 18.000,00 
Total 1.629.256,00 1.629.256,00 1.629.256,00 

O proxecto recolle a realización dun acordo de cooperación transnacional con outras AD de 
diferentes países da Unión Europea, co fin de coñecer as actuacións realizadas noutros ámbitos 
rurais, así como transferir ou importar as boas prácticas detectadas. 

AGADER como autoridade de xestión e pagadora, asume as tarefas de control da xestión 
mediante a correspondente verificación de elixibilidade e certificación do gasto acreditado polos 
socios. 

Existe un manual de procedementos elaborado pola Secretaría Xeral de Emprego do Ministerio 
de Traballo e Asuntos Sociais e un protocolo de verificación elaborado por AGADER baseándose 
no manual de procedementos. Este manual contén unha guía de xestión e control dos proxectos 
da Iniciativa comunitaria EQUAL, outra sobre metodoloxía de avaliación e unha última do usuario 
da aplicación informática. 

As actuacións encádranse dentro dunha lóxica global baseada nos criterios de atención, 
asistencia e que supón acompañar, tutela e facilitar personalizadamente o acceso ao emprego 
das persoas en situacións de desigualdade. As actuacións desenvolvidas orientáronse 
basicamente nas seguintes liñas: 

a) Posta en funcionamento dunha infraestrutura de servizos encamiñada á motivación de 
emprendedores, xeración de ideas empresariais e apoio á creación de empresas no medio rural, 
entre as que destaca a creación de páxinas e portais Web, así como a creación e mantemento 
dun sistema electrónico de intercambio e detección de oportunidades de emprego local. 

b) Posta no terreo de axentes dinamizadores encargados de fomentar e apoiar a creación de 
empresas en contacto coa poboación local. A súa implantación desenvolveuse na zona de Os 
Ancares e O Caurel. 

Atendendo á información sobre a execución presupostaria do proxecto no exercicio 2006 os 
conceptos de gasto e obrigas recoñecidas detállanse no seguinte cadro: 

Euros 

Concepto Importe 

Marcas 765,60 

Asistencias técnicas 36.283,88 

Indemnizacións por razón de servizo 6.037,67 

Publicidade 1.169,28 

Outros servizos 154,66 

Gastos de persoal 11.915,34 

ASAXA- GALICIA 34.231,05 

SILVANUS- GALICIA 26.024,51 

AMFAR- GALICIA 867,98 

Asociación Cluster da Madeira 3.602,90 
Total 121.052,87 

Revisada a imputación de gasto de Agader ao proxecto no exercicio, destacamos que a 
contratación da asistencia técnica do proxecto se realiza mediante concurso aberto no exercicio 
2005 e o seu adxudicatario é a empresa Estratexias e Organización, S.A. (EOSA) por importe de 
79.109,68 euros, e a súa imputación ao exercicio ascendeu a 31.643,88 euros. Os gastos de 
persoal están vinculados á contratación de persoal cuxos procesos selectivos se analizan na área 
correspondente. 

Existen informes anuais de execución e seguimento do proxecto nos que, entre outros aspectos, 
constan os datos de distribución do presuposto e execución do proxecto referidos ao final de 

cada un dos exercicios, desagregados por programas, actividades e socios intervinientes, 
figurando no informe final unha valoración do cumprimento dos principios básicos da Iniciativa, 
das prioridades horizontais do FSE, así como os mecanismos de seguimento, control e avaliación. 

En relación coa cooperación transnacional o proxecto conta con dous acordos de cooperación 
con Polonia o primeiro e Francia e Italia o segundo. Desta cooperación elaborouse un documento 
no que se achega información coas conclusións do traballo. 

Dende a vertente financeira a execución total do proxecto alcanzou unha porcentaxe do 92,5%. 

5.3. PROXECTOS DINAMIZADORES 

No marco das políticas dirixidas a potenciar o desenvolvemento equilibrado do territorio, 
favorecer a xeración de actividade e incrementar o nivel de renda da poboación rural que 
constitúe unha das finalidades básicas da Axencia, iníciase no exercicio 2006 unha actuación 
promocional orientada ao financiamento de proxectos dinamizadores. O seu obxectivo é financiar 
pequenos e medianos proxectos dirixidos a dinamizar e diversificar a actividade económica no 
ámbito non urbano da comunidade, fixar poboación, así como mellorar as rendas e servizos dos 
residentes nestas áreas. 

Esta actuación concrétase na convocatoria de subvencións publicada no DOG do 25 de maio de 
2006, cunha dotación de 1.000.000 euros, distribuídos por anualidades, destinando 750.000 
euros ao 2006 e 250.000 euros ao 2007. Foi ampliada en 150.000 euros para a anualidade de 
2007. 

As bases reguladoras establecen: 

a) A tipoloxía dos proxectos que teñen natureza produtiva e non produtiva. Do presuposto total 
destinarase un mínimo do 65% ao financiamento de proxectos de natureza produtiva, salvo 
acordo motivado. 

b) Os gastos subvencionables cuxo importe máximo é de 60.000 euros por proxecto. Os de 
natureza produtiva poderán alcanzar ata o 54% do volume da inversión subvencionable e o 
proxecto deberá ser financiado cun 25%, como mínimo, mediante recursos propios non 
subvencionados. Os de natureza non produtiva terán un límite do 75% sobre a inversión 
subvencionable, sen prexuízo da concorrencia con outras axudas ata o 100% da devandita 
inversión. 

c) Os beneficiarios son emprendedores constituídos basicamente por persoas físicas, sociedades 
mercantís, agrarias de transformación e laborais, así como cooperativas asociacións, fundacións 
e outras entidades sen ánimo de lucro e centros especiais de emprego para a integración social 
de minusválidos. No caso de non se tratar de persoas físicas, os parámetros de dimensión serán 
os correspondentes á pequena empresa. 

Da análise da convocatoria do proceso debe salientarse como incidencia que o número de 
solicitudes rexistradas, segundo certificación do rexistro foi de 164, mentres que na acta do 
comité de xestión do FGDR constan 165. 

A adxudicación realizouse por Resolución do director xeral de AGADER do 2 de novembro de 
2006 logo da valoración de solicitudes pola comisión de xestión do FGDR documentada en acta 
do 30 de outubro de 2006. Dos 165 proxectos presentados seleccionáronse 32, correspondendo 
18 a proxectos de natureza produtiva e 14 a proxectos de natureza non produtiva, cunha 
distribución de 522.122,07 euros e 618.659,65 euros respectivamente. A continuación 
reflíctense os aspectos máis relevantes e incidencias do proceso de adxudicación: 

- Atendendo á información subministrada constátase que o número de solicitudes aprobadas 
foron de 32, as denegadas alcanzan as 128 e as desestimadas 2, sen que conste as resolucións 
recaídas sobre as 3 restantes ata alcanzar as 165. 

- O importe da subvención concedida aos proxectos de natureza produtiva non alcanzou o 
mínimo de financiamento establecido no punto 8 das bases reguladoras. 

- Todos os proxectos aprobados axústanse aos parámetros de puntuación mínima requirida, 
porcentaxe máxima subvencionable e importe máximo de subvención por proxecto. 

- Da análise dos criterios de valoración aplicables aos proxectos cabe sinalar, que se efectua 
sobre os datos contidos na Memoria que se acgega coa solicitude e, salvo o ritmo de 
despoboación, baséanse en estimacións. 

- Das 128 solicitudes denegadas, 46 foron por incumprimento dos requisitos establecidos nas 
bases da convocatoria e 82 por non alcanzar a puntuación mínima requirida, distribuíndose en 
32 proxectos produtivos e 50 non produtivos. 

- Dous proxectos foron desistidos a petición dos interesados. 

A resolución de adxudicación publicouse no DOG do 23 de novembro de 2006 e o inicio da 
inversión, por parte dos beneficiarios, debe realizarse no prazo de dous meses dende a 

aceptación por estes da concesión da subvención. A 31 de decembro de 2006 aínda non se 
iniciara a execución. 

6. ÁREA DE PERSOAL 
Cadro de persoal 

O Decreto 79/2001 polo que se aproba o Regulamento de AGADER establece que o persoal do 
ente poderá ser contratado en réxime de dereito laboral, ou ser funcionario, asimilado ou laboral 
da Administración da Xunta de Galicia adscrito á Axencia. 

A aprobación da estrutura e a dotación do equipo corresponde ao Consello de dirección e a súa 
proposta e a dirección administrativa e de persoal ao director xeral. 

A regulación da dotación de medios persoais da Axencia está contida no Decreto 153/2001, do 
29 de xuño, no que se establecen as modalidades de integración do persoal funcionario, interino 
e laboral da Xunta que preste ou pase a prestar servizos na Axencia, así como a potestade desta 
para contratar persoal laboral propio, fixo ou temporal, de acordo co previsto na lexislación 
vixente. Segundo a disposición adicional deste Decreto a regulación xurídico-laboral aplicable 
será o Convenio Colectivo Único para o persoal laboral da Xunta de Galicia, en tanto a Axencia 
non opte, logo de negociación con traballadores, por aplicar un distinto. 

O cadro de persoal foi modificado por acordo do Consello de dirección do 10 de outubro de 
2005, sendo informado favorablemente o 11 de outubro deste ano mediante informe conxunto 
dos titulares das direccións xerais de Función Pública e Presupostos. Este cadro de persoal contén 
os datos referidos ao código do posto e denominación, titulación requirida, funcións e requisitos 
esixidos, así como a modalidade contractual. 

Segundo a información contida na Memoria das contas anuais, para o acceso aos postos de Xefe 
de Área esíxese a titulación de Diplomado Universitario mentres que para os de Técnico I, de 
inferior categoría, esíxese unha titulación universitaria superior. 

Segundo a liquidación do presuposto os gastos de persoal da Axencia no exercicio 2006 
alcanzaron un importe de 1.691.499,36 euros o que supón un 10,71% do gasto total do 
exercicio, distribuíndose do seguinte xeito: 

Euros 

Concepto Importe 

Soldos e salarios 1.330.041,66 

Seguridade Social 317.176,39 

Acción social 30.090,00 

Indemnizacións 14.191,31 

Total 1.691.499,36 

De acordo coa información subministrada os datos relativos ao equipo de persoal son os que se 
mostran no seguinte cadro: 

Nº prazas equipo Nº prazas cubertas en 2006 

Aprobadas Cubertas Unidade Grupo Categoría 

31.12.2005 31.12.2006 31.12.2005 31.12.2006 

Nº prazas 
 Vacantes 

 a 31.12.2005 Convocadas Outras Total 

P. Directivo Director xeral 1 1 1 1 0 0 0 0 

Administrativos 5 5 5 5 0 0 0 0 

Condutor-
Ordenanza 2 2 1 2 1 0 1 1 P. Laboral fixo 

Suma 7 7 6 7 1 0 1 1 

Dirección Xeral 

Total 8 8 7 8 1 0 1 1 

P. Directivo Subdirector Xeral 1 1 1 1 0 0 0 0 

P. Funcionario Técnicos 3 3 3 3 0 0 0 0 

J. Área 2 2 1 1 1 0 0 0 

Técnicos 9 9 8 9 1 0 1 1 P. Laboral fixo 

Suma 11 11 9 10 2 0 1 1 

Subdirección 
Relacións cos 
GAL 

Total 15 15 13 14 2 0 1 1 

P. Directivo Subdirector Xeral 1 1 1 1 0 0 0 0 

J. Área 2 2 0 0 2 0 0 0 

Técnicos 4 4 4 4 0 0 0 0 P. Laboral fixo 

Suma 6 6 4 4 2 0 0 0 

P. Temporal Técnicos 1 1 0 1 1 1 0 1 

Axentes Emprego 0 3 0 3 0 3 0 3 

Técnicos 0 3 0 3 0 3 0 3 
Outro Persoal 
Temp. 

Suma 0 6 0 6 0 6 0 6 

Subdirección 
Coordinación e 
Planificación 
Desenvolvement
o Rural 

Total 8 14 5 12 3 7 0 7 

P. Directivo Subdirector Xeral 1 1 1 1 0 0 0 0 

J. Área 2 2 2 2 0 0 0 0 

Técnicos 4 4 4 4 0 0 0 0 P. Laboral fixo 

Suma 6 6 6 6 0 0 0 0 

Secretaría Xeral 

Total  7 7 7 7 0 0 0 0 

Total xeral 38 44 32 41 6 7 2 9 

O número de efectivos a 31.12.2006 era de 41 (35 de equipo e 6 temporais pola modalidade de 
"Obra ou servizo determinado", incrementándose en 9 (28%) en relación coa mesma data do 
ano anterior. O referido incremento distribuíuse do seguinte xeito: 

- Seis contratacións temporais mediante a modalidade contractual de Obra ou servizo 
determinado: tres axentes de emprego no marco de colaboración establecido na Orde do 23 de 
marzo de 2006 (DOG do 31 de marzo de 2006), dous técnicos para o proxecto europeo ILDER, e 
un técnico para o proxecto europeo FARLAND. 

- Unha contratación de interinidade para a cobertura dunha praza cuxo titular se atopaba en 
excedencia forzosa. 

- Unha reincorporación ao seu posto dun titular que estaba destinado na Xunta. 

- Unha cobertura por integración nunha praza vacante. 

O número de prazas cubertas a 31-12-2006 eran 41 e o equipo aprobado a esa data era de 44, 
atopando vacantes unha xefatura de área da Subdirección de Relacións cos GAL e dúas xefaturas 
de área na Subdirección de Coordinación e Planificación de Desenvolvemento Rural. 

A distribución das prazas cubertas a 31-12-2006 por modalidades contractuais dos seus titulares 
era a seguinte: 

- Catro prazas de persoal de alta dirección. 

- Vinte e sete de persoal laboral fixo. 

- Tres de persoal funcionario. 

- Sete de persoal temporal. 

Os contratos de alta dirección corresponden ao Director Xeral, Subdirector Xeral de Relacións cos 
GAL, Subdirector Xeral de Coordinación e Planificación de Desenvolvemento Rural e Secretario 
Xeral. Tales contratos foron formalizados ao amparo do Real decreto 1382/1985, do 1 de 
agosto, polo que se regula a relación laboral de carácter especial de persoal de alta dirección. 

O artigo 1 da referida norma establece, polo que se refire ao seu ámbito de aplicación, que se 
considerará persoal de alta dirección aos traballadores que exerciten poderes inherentes á 
titularidade xurídica da empresa e relativos aos obxectivos xerais desta con autonomía e plena 
responsabilidade só limitadas polos criterios e instrucións directas emanadas dos órganos de 
goberno e administración da entidade. 

O antedito requisito só é de aplicación no caso da Axencia ao director xeral, non cumprindo o 
mesmo os subdirectores xerais e o secretario xeral polo que nestes casos é improcedente a 
formalización de contratos de alta dirección. 

Procesos selectivos 

A continuación analízanse o procesos de selección para a cobertura de prazas durante o 
exercicio: 

1. Cobertura interina por excedencia forzosa por incompatibilidade do seu titular 

A selección levouse a cabo mediante a utilización dun sistema de listas previas por categorías 
que se confeccionaron logo de anuncio público no DOG do 15 de febreiro de 2005 e cuxas listas 
definitivas foron aprobadas o 25 de outubro de 2005, efectuándose os chamamentos por orde 
de puntuación. 

A contratación efectuouse baseándose no establecido nos artigos 12 e 15 do Estatuto dos 
Traballadores, remitíndose a correspondente documentación á IGCA que informa favorablemente 
sobre o cumprimento dos requisitos de publicidade, igualdade, mérito e capacidade previstos na 
Lei 10/1996. 

2. Contratación de tres axentes de emprego 

A Consellería de Traballo outorgou unha subvención a AGADER para ao contratación de tres 
axentes de emprego mediante a modalidade contractual de Obra ou servizo determinado, 
regulándose a axuda pola Orde da Consellería de Traballo do 23 de marzo de 2006 e o acordo 
de contratación e as súas bases reguladoras pola resolución de AGADER do 18 de xullo de 2006. 

Da análise da documentación obrante no expediente despréndese o seguinte: 

- O proceso de selección constou dunha soa fase consistente na baremación da formación 
adicional de segundo ciclo universitario e de formación específica en función de cada un dos 
postos convocados, cunha puntuación máxima de 40 puntos distribuído nun 25% para a 
formación adicional e o 75% restante para a formación específica. 

- O 16 de agosto de 2006 a Comisión elaborou a acta pola que se seleccionaron os tres 
candidatos con maior puntuación. O 6 de novembro de 2006 un dos candidatos seleccionados 
presentou por escrito a súa renuncia ao posto sen que neste conste a data do rexistro de 
entrada en AGADER. O 20 de outubro de 2006 (con anterioridade ao cesamento) o director 
xeral da Axencia dita unha nova resolución, pola que se convoca esta praza con cargo ao 

mesmo expediente de subvención da Dirección Xeral de Promoción de Emprego, establecéndose 
un baremo de méritos e un contido, correspondente á formación específica, distinto ao 
requirido para a praza orixinal e establecéndose unha segunda fase de selección consistente 
nunha entrevista persoal. Obsérvase que o candidato seleccionado obtivo a máxima puntuación 
tanto no apartado de formación complementaria como no de formación específica, non 
realizando a segunda fase consistente nunha entrevista persoal por non o considerar necesario 
a Comisión de selección ao entender que os méritos do candidato acreditaban capacidade 
abondo para o desenvolvemento das tarefas previstas. 

3. Contratación de dous técnicos con cargo ao proxecto europeo ILDER* 

Mediante sendas resolucións de AGADER do 29 de maio e 4 de setembro de 2006 convocáronse 
dúas prazas de técnicos con cargo ao proxecto europeo ILDER. Da análise da documentación 
remitida obsérvase o seguinte: 

- O proceso de selección componse de dúas fases, a primeira consiste na baremación dos 
méritos académicos e profesionais dos aspirantes cunha puntuación máxima de 80 puntos sobre 
unha puntuación global de 100. A segunda fase consiste nunha entrevista persoal cunha 
puntuación máxima de 20 puntos a realizar polos candidatos que superasen a primeira fase. 

- Na acta da Comisión de selección pola que se publicaron os resultados da primeira fase e se 
convocaron aos aspirantes para a realización da segunda obsérvase que no proceso 
correspondente á convocatoria do 29 de maio de 2006, só se incluíron os nove aspirantes que 
obtiveron a mellor puntuación na primeira. No proceso regulado pola resolución do 4 de 
setembro de 2006 esta acta non contén o resultado da valoración da primeira fase. 

- Respecto á segunda fase, no proceso regulado pola convocatoria do 29 de maio de 2006 
non hai constancia documental da acta da Comisión de selección que reflicta o resultado final do 
proceso selectivo observándose que a formalización do contrato laboral se efectuou coa 
candidata que obtivo a mellor puntuación na primeira fase. No segundo proceso selectivo 
(convocatoria do 4 de setembro de 2006) figuran incluídos na acta da Comisión pola que se 
determinan os resultados da segunda fase, catro candidatos coas súas respectivas puntuacións, 
formalizándose a contratación coa candidata con maior puntuación. 
 
 
 

                                                   
* Modificado como resultado das alegacións 

4. Contratación dun técnico con cargo ao proxecto europeo FARLAND* 

O obxecto da selección é a contratación dun enxeñeiro técnico agrícola ou enxeñeiro agrónomo, 
constando a selección de tres fases, a primeira é eliminatoria cun 50% de puntuación, a segunda 
consiste na baremación de determinados méritos cun valor do 30%, e a terceira nunha entrevista 
cunha puntuación do 20%. 

Por resolución do 20 de abril de 2006 fixéronse públicas as bases da convocatoria, da análise da 
documentación achegada despréndese o seguinte: 

- As bases da convocatoria non conteñen a puntuación mínima a alcanzar polos aspirantes 
para superar a primeira fase do proceso que é eliminatoria, sendo fixada esta posteriormente 
pola Comisión de Selección, indicándose nestas que a puntuación obtida nesta fase non é 
computable para a determinación da puntuación final pola que se obtén o resultado do proceso 
de selección. 

- Na acta da Comisión de selección na que se determina o resultado do proceso selectivo 
existen dúas relacións de aspirantes, unha na que figuran os aspirantes que completaron a 
totalidade do proceso con indicación da puntuación global obtida (incluída a 1ª fase a pesar de 
que as bases non recollen o seu cómputo). Obsérvase que se formalizou un contrato na 
modalidade de Obra ou servizo determinado coa candidata que obtivo maior puntuación. 

Gastos de persoal 

Segundo a información subministrada pola Axencia as retribucións brutas aboadas 
correspondentes aos exercicios 2005 e 2006 son as contidas no seguinte cadro: 

Euros 

Número de perceptores Retribucións brutas anuais 
Unidade 

31.12.2005 31.12.2006 Variación 
2005-2006 

% 
Variación 

31.12.2005 31.12.2006 Variación 
2005-2006 

% 
Variación 

Dirección Xeral 6 7 1 16,67 223.822,52 228.299,05 4.476,53 2,00 

Subdirección Relacións cos GAL 13 14 1 7,69 504.180,03 514.263,61 10.083,58 2,00 

Subdirección Coordinación e 
Planificación. Desenvolvemento Rural 

5 12 7 140,00 273.233,04 411.350,08 138.117,04 50,55 

Secretaría Xeral 7 7 0 0,00 297.303,58 303.249,63 5.946,05 2,00 

Total 31 40 9 29,03 1.298.539,17 1.457.162,37 158.623,20 12,22 

                                                   
* Modificado como resultado das alegacións 

7. ÁREA DE CONTRATACIÓN 
A Lei 5/2000, do 28 de decembro pola que se crea o ente dispón que nas súas actividades de 
contratación aplicará o Texto refundido da lei de contratos das administracións públicas, 
aprobado por RDL 2/2000, do 16 de xuño. 

O Consello de dirección acorda, na súa reunión do 10 de outubro de 2005, delegar no presidente 
da Axencia as facultades de acordar e formalizar acordos e contratos con outras entidades 
públicas e privadas, e autorizar gastos comprometidos entre 900.000 euros e 1.800.000 euros. 
Tamén acorda delegar no director xeral a realización dos anteriores por importe inferior a 
900.000 euros. 

Durante o exercicio a entidade realizou os procesos contractuais que se refiren: 

a) Procedemento negociado para a contratación dunha asistencia técnica para a "redacción do 
programa de desenvolvemento rural Galicia 2007-2013" cun importe de licitación de 30.000 
euros e adxudicado á empresa Investigaciones e Asistencia Técnica QUASAR, S.A. en 29.900 
euros. 

b) Procedemento aberto por concurso para a contratación dunha asistencia técnica para a 
"auditoría institucional e organizativa do programa Proder II" cun importe de licitación de 
40.000 euros e adxudicado á empresa Cidadanía, Rede de Aplicacións Sociais, Soc. Coop. 
Galega en 36.000 euros. 

Da súa análise extráense as seguintes incidencias: 

- A finalidade de ambos os dous contratos está directamente vinculada coas funcións e 
prestacións que desenvolve a Axencia. A elaboración de estratexias ou plans integrados de 
coordinación á que responde o primeiro contrato así como a avaliación dos programas que 
xestiona e dos Grupos de Acción Local que impulsa, dinamiza e coordina ao que responde o 
segundo, deben darse resposta primordialmente a través dos medios de que dispón a Axencia. 
Non se xustifica debidamente no expediente a insuficiencia, a falta de adecuación ou a 
conveniencia de non ampliación dos medios persoais e materiais con que conta a Axencia para 
cubrir as necesidades que se tratan de satisfacer a través dos contratos; requisito, por outra 
parte, previsto no artigo 202 do TRLCAP. 

- A carencia de precisión das prescricións técnicas respecto aos elementos que debe conter a 
oferta e as referencias xenéricas dos criterios de adxudicación sen concreción dos métodos para a 
súa aplicación (indeterminación do criterio de calidade ou doutras melloras, ausencia de método 

obxectivo de asignación de puntos no criterio prezo ou prazo de execución), conducen a crear un 
excesivo ámbito de liberdade ás empresas para formular as súas ofertas e unha elevada marxe de 
discrecionalidade na súa avaliación. 

Os actos do procedemento, coas incidencias salientadas, adecuáronse formalmente ás esixencias 
previstas na normativa de contratación. 

O resto de contratos, por non exceder a súa contía de 30.050,61 euros no caso dos contratos de 
obras nin de 12.020,00 no caso dos contratos de servizos, asistencias técnicas e subministracións 
tramitáronse como contratos menores, e o seu procedemento, conforme o TRLCAP, só esixe a 
aprobación do gasto e a incorporación ao expediente da factura correspondente. Analizado o 
posible fraccionamento neste tipo de contratos, non se observaron incidencias ao respecto. 

8. ÁREA ECONÓMICO-FINANCEIRA 
Marco contable 

O Decreto 79/2001, do 6 de abril, polo que se aproba o regulamento de AGADER, establece que 
o réxime financeiro, contable e presupostario da Axencia se axustará á normativa establecida 
para as sociedades públicas autonómicas previstas no artigo 12.1.b) do TRLRFPG. 

O TRLRFPG establece no seu artigo 111 que corresponde á Intervención Xeral da CA, como 
centro directivo da contabilidade pública de Galicia "aprobar os plans parciais ou especiais de 
contabilidade pública que se elaboren conforme o Plan de Contabilidade Pública de Galicia, ou o 
Plan Xeral de Contabilidade do Sector privado, respecto das sociedades públicas". 

A falta de regulación por parte da Intervención Xeral da CA sobre a adaptación dos plans de 
contas aplicables ás sociedades públicas presenta unha incidencia especial respecto das 
entidades previstas no artigo 12.1.b) do TRLRFPG, cuxo réxime xurídico, ao contrario que para as 
sociedades mercantís, non determina a obriga de aplicación dun plan concreto. A Orde do 28 de 
novembro de 2001 que aproba o PXCPG non contén criterios concretos para a determinación 
dos entes do sector público aos que se debe aplicar, sen prexuízo do sometemento ao seu 
réxime, entendendo como tal a esixencia, para as entidades incluídas no seu ámbito de 
aplicación, de rendición das súas contas. Esta incerteza conduciu á toma de decisións polas 
entidades en función dos criterios que consideran máis axeitados para reflectir a imaxe fiel do 
seu patrimonio, a da súa situación financeira e dos seus resultados. Advírtase que a normativa de 
creación destas entidades non se pronuncia sobre o plan contable aplicable, remitíndose en 
exclusiva ás previsións xa referidas sobre o réxime de contabilidade pública. 

Segundo a memoria das contas anuais, a Axencia aplica o Plan Xeral de Contabilidade Pública 
coa estrutura de contas e información prevista na Orde do Ministerio de Economía e Facenda do 
6 de maio de 1994 que aproba o Plan xeral de contabilidade pública estatal. Non obstante para 
esta entidade é de aplicación obrigatoria o Plan Xeral de Contabilidade Pública de Galicia, 
aprobado por Orde da Consellería de Economía e Facenda do 28.11.2001. 

A aplicación do plan de contabilidade pública a entidades que non desenvolven a súa actividade 
nun ámbito caracterizado por un presuposto administrativo de carácter limitativo e vinculante 
dos seus créditos de gasto, como é o caso da Axencia, obriga a crear fórmulas adaptativas que 
permitan formular as súas contas nos termos previstos na normativa correspondente, con 
particular incidencia na formulación do estado de liquidación do presuposto. 

Con esta finalidade, o Consello de dirección do ente aprobou, o 6 de novembro de 2001, as 
bases reguladoras de xestión económico-financeira e os documentos contables a utilizar pola 
Axencia, aplicables á expedición dos documentos que serven de soporte ás anotacións contables 
que se realicen como consecuencia das operacións da execución do presuposto de gastos, de 
ingresos e das operacións non presupostarias. Tamén se establecen nesta norma, as fases de 
xestión económico-financeira da Axencia e as pautas para a tramitación dos distintos tipos de 
expedientes de gasto. 

A entidade presenta as súas contas cun formato similar ao dunha entidade de carácter 
administrativo, resultado da aplicación dunha normativa interna de xestión que reflicte o proceso 
contable de actos que, non obstante, carecen dese carácter e consecuentemente non incorporan 
os mecanismos xurídicos e de control que estes presentan na xestión dun presuposto 
administrativo. 

A Axencia elabora os seus presupostos de gasto atendendo á tripla clasificación administrativa: 
orgánica, funcional e económica, reflectindo o seu presuposto de ingresos mediante a 
económica, conforme os criterios dun clásico presuposto administrativo. 

O Ente, de acordo co TRLRFPG elabora anualmente un presuposto de explotación e un 
presuposto de capital que especifica as orixes e aplicacións dos seus fondos. Estas estimacións 
son obxecto de coñecemento e aprobación polo Parlamento e forman parte dos presupostos 
xerais da Comunidade Autónoma. 

A execución e resultados destas previsións reflíctense na liquidación do presuposto de natureza 
administrativa que a Axencia elabora atendendo ás bases reguladoras coas que se dotou para a 
súa xestión económico-financeira. 

Contas anuais 

As contas anuais rendidas pola Axencia están integradas polos seguintes documentos: 

- Balance 

- Conta de Resultado Económico-Patrimonial: non presenta cumprimentados os datos 
correspondentes ao exercicio 2005, e a súa estrutura corresponde ás de entes de carácter 
industrial ou comercial, en lugar dos entes de carácter administrativo no que se encadra a 
entidade. 

- Memoria: non inclúe toda a información requirida no Plan Xeral de Contabilidade Pública, en 
especial a referida ao seguimento de gastos con financiamento afectado. 

- Estado de liquidación do presuposto. 

BALANCE DE SITUACIÓN 

No seguinte cadro preséntase a información do balance así como a súa composición relativa e a 
variación interanual das masas patrimoniais que a compoñen: 

Euros 

Euros 

Activo 2006 % 2005 % % variación 

Inmobilizado 62.799,92 0,14 72.190,46 0,18 -13,01 

Ferramenta e mobiliario 71.513,10 0,16 71.222,43 0,18 0,41 

Outro Inmobilizado 103.720,66 0,23 90.293,91 0,22 14,87 

Amortizacións -112.433,84 -0,24 -89.325,88 -0,22 25,87 

Activo Circulante 45.835.292,03 99,86 40.575.902,03 99,82 12,96 

Debedores 41.219.670,83 89,81 37.901.374,75 93,24 8,76 

Investimentos financeiros temporais 6.648,14 0,01 1.976,08 0,00 236,43 

Tesouraría 4.608.973,06 10,04 2.672.551,20 6,57 72,46 

Total activo 45.898.091,95 100,00 40.648.092,49 100,00 12,92 

Pasivo 2006 % 2005 % % variación 

Fondos propios 45.612.407,64 99,38 39.391.327,68 96,91 15,79 

Resultados de exercicios anteriores 39.391.327,68 85,82 36.266.101,00 89,22 8,62 

Resultado do exercicio 6.221.079,96 13,55 3.125.226,00 7,69 99,06 

Acredores a curto prazo 285.684,31 0,62 1.256.764,81 3,09 -77,27 

Acredores presupostarios 190.060,93 0,41 1.181.793,85 2,91 -83,92 

Administracións públicas 95.623,38 0,21 74.940,96 0,18 27,60 

Total pasivo 45.898.091,95 100,00 40.648.092,49 100,00 12,92 

O importe total do activo e pasivo alcanzou a cifra de 45.898.092 euros no exercicio 2006, 
experimentando un incremento do 12,92% respecto ao exercicio precedente. O activo circulante, 
que representa o 99,86% do total, presenta unha variación do 12,96% e mostra os dereitos de 
cobramento que mantén a axencia por transferencias de entes públicos, que constitúen a súa 
principal fonte de financiamento. Destaca o incremento no nivel da tesouraría. 

Dende a óptica financeira medrou pasivo fixo nun 15,79%, sendo o seu peso relativo no total do 
pasivo do 99,38%, mentres que o pasivo circulante diminuíu nun 77,27%. Cabe significar a non 
existencia de débedas a longo prazo, estando composto o seu patrimonio na súa práctica 
totalidade polos resultados positivos acumulados. 
 

CONTA DE RESULTADO ECONÓMICO-PATRIMONIAL 

No seguinte cadro preséntase a información sobre o resultado económico-patrimonial: 
 

Euros 

Ingresos 2006 % 2005 % % variación

Ingresos 22.003.896,87 100,00 15.168.416,48 100,00 45,06 

Ingresos tributarios   10.208,15 0,07 -100,00 

Reintegros 2.486,13 0,01 1.075,59 0,01 131,14 

Outros ingresos de xestión      

Ingresos accesorios e outros de xestión corrente   86.274,56 0,57 -100,00 

Outros xuros  e ingresos asimilados      

Outros xuros 99.759,03 0,45 62.881,47 0,41 58,65 

Ingresos de xestión ordinaria 102.245,16 0,46 160.439,77 1,06 -36,27 

Transferencias correntes 3.139.800,03 14,27 2.874.794,05 18,95 9,22 

Subvencións correntes 72.144,00 0,33 0,00 0,00  

Transferencias de capital 18.674.107,68 84,87 12.113.394,97 79,86 54,16 

Subvencións de capital 15.600,00 0,07 15.600,00 0,10 0,00 

Transferencias e subvencións 21.901.651,71 99,54 15.003.789,02 98,91 45,97 

Ganancias e ingresos extraordinarios   4.187,69 0,03 -100,00 

Euros 

Gastos 2006 % 2005 % % variación 

Gastos 15.782.816,91 100,00 12.043.190,21 100,00 31,05 

Gastos de persoal      

Soldos, salarios e asimilados 1.344.232,97 8,52 1.206.162,73 10,02 11,45 

Cargas sociais 347.266,39 2,20 328.166,64 2,72 5,82 

Dotación para amortización de inmobilizado 23.107,96 0,15 24.726,08 0,21 -6,54 

Outros gastos de xestión      

Servizos exteriores 574.062,91 3,64 809.075,49 6,72 -29,05 

Tributos 219,80 0,00 212,00 0,00 3,68 

Gastos de funcionamento 2.288.890,03 14,50 2.368.342,94 19,67 -3,35 

Subvencións correntes 76.726,44 0,49    

Subvencións de capital 13.417.200,44 85,01 9.674.847,27 80,33 38,68 

Transferencias e subvencións 13.493.926,88 85,50 9.674.847,47 80,33 39,47 
Aforro 6.221.079,96  3.125.226,27  99,06 

 

O aforro neto do exercicio que presenta a conta de resultado económico-patrimonial foi de 
6.221.079,96 euros. O saldo positivo do exercicio vén determinado, dende a óptica dos ingresos, 
polas transferencias e subvencións tanto de capital como correntes que representan o 99,54% 
destes, mentres que o 85,50% dos gastos están conformados por subvencións de capital e 
correntes. Neste sentido hai que destacar que a diferenza entre os ingresos e os gastos por 
transferencias e subvencións alcanzou un importe de 5.256.908 euros, o que pon de manifesto a 
dependencia do resultado do exercicio do importe destas dúas magnitudes. 

Hai que advertir ademais a existencia a final do exercicio de subvencións concedidas pola 
entidade (gasto) pendentes de liquidar por importe 20.763.346 euros e de transferencias 
recibidas (ingresos) tamén pendentes de liquidar por 41.133.396 euros. A conta de resultado 
económico-patrimonial rexistra como ingresos os importes concedidos no exercicio e como 
gastos os importes liquidados, a continuación analízase de forma pormenorizada a execución 
destas partidas: 

Ingresos 
Euros 

Do total dos dereitos presupostarios recoñecidos no exercicio (22.003.897 euros), 21.901.652 
euros corresponden a transferencias e subvencións de natureza presupostaria, mentres que o 
importe restante (102.245 euros) están referidos a xuros e reintegros. Advírtase non obstante 
que o importe liquidado no exercicio unicamente alcanzou o 84,85% do concedido neste, polo 
que parte dos dereitos recoñecidos como ingresos do exercicio están pendentes dunha 
regularización posterior. Neste sentido a entidade recoñece o dereito unha vez que o ente 
concedente dita o acto de recoñecemento da correlativa obriga, pero sen limitar este 
recoñecemento de dereitos ao importe de gasto executado, tal e como esixe a disposición 
adicional da orde do 27 de xullo de 2000 da Consellería de Economía e Facenda, modificada por 
ordes do 29 de setembro de 2004 e 19 de decembro de 2006. 

Gastos 
Euros 

Normativa 
Importe concedido pte. 

de liquidar 
a 01-01-06 

Importe concedido 
no exercicio 

Importe liquidado 
no exercicio 

Importe concedido 
pte. de liquidar 

a 31-12-06 

Iniciativa Leader + 6.281.165,74 4.173.443,00 2.666.374,86 7.788.233,88 

Programa Agader 1.959.489,66 5.975.620,00 7.400.875,35 534.234,31 

Proder II 9.483.581,07 4.148.017,99 2.636.790,31 10.994.808,75 

Subvención xuros 30.179,43 22.145,28 23.055,25 29.269,46 

Achega MAPA Leader  602.427,62 602.427,62 0,00 

Proxectos dinamizadores  613.676,23  613.676,23 

Premio AGADER iniciativas  60.000,00 60.000,00 0,00 

Subvencións ao exterior  28.000,00 27.677,05 322,95 

  

Total 17.754.415,90 15.623.330,12 13.417.200,44 19.960.545,58 
 

Euros 

Normativa 
Importe concedido 

pte. de liquidar 
a 01-01-06 

Importe concedido 
no exercicio 

Importe liquidado 
no exercicio 

Importe concedido 
pte. de liquidar 

a 31-12-06 

EQUAL  871.527,17 64.726,44 806.800,73 

Convenio XUVENLUGO  12.000,00 12.000,00 0,00 

  

Total  883.527,17 76.726,44 806.800,73 

Concepto Importe pte. liquidar 
a 01-01-06 

Importe concedido 
no exercicio 

Importe liquidado 
no exercicio 

Importe concedido pte. 
liquidar 31-12-06 

Transferencias correntes 6.617.982,26 3.139.800,03 3.102.133,29 6.655.649,00 

Subvencións correntes 0 72.144,00 72.144,00 0,00 

Transferencias de capital 31.158.384,33 18.674.107,68 15.389.844,74 34.442.647,27 

Subvencións de capital 38.733,60 15.600,00 19.233,60 35.100,00 
Total 37.815.100,19 21.901.651,71 18.583.355,63 41.133.396,27 

Dende a óptica do gasto e á vista dos datos contidos nos cadros precedentes cabe salientar 
análogas consideracións ás realizadas para a compoñente de ingresos. Así se observa que o 
importe das subvencións de capital liquidadas no exercicio, e que en boa medida determinan o 
seu resultado, unicamente alcanza os 13.417.200,44 euros, moi inferior mesmo ao importe dos 
dereitos recoñecidos no exercicio, mentres que a 31-12-06 queda pendente de liquidar un 
importe de 19.960.545,58 euros. 

En aplicación do principio de correlación ingreso-gasto, o sistema contable debe poñer de 
manifesto a relación entre os gastos realizados no exercicio e os ingresos necesarios para o seu 
financiamento. Non obstante a entidade, a pesar de que por aplicación das normas 
presupostarias está a recoñecer dereitos que van financiar gastos de exercicios seguintes, non 
realiza periodificacións sobre o importe destes ingresos anticipados aos efectos de dar 
cumprimento, ao devandito principio. 

En resumo, e á vista do exposto podemos concluír que a ausencia de periodificación de ingresos 
anticipados xunto coa utilización de magnitudes de ingresos e gastos pendentes de liquidacións 
posteriores dan á cifra do resultado unha escasa representatividade. 

REMANENTE DE TESOURARÍA 

Entre os estados integrados nas contas das entidades públicas que se someten ao Plan Xeral de 
Contabilidade Pública presenta unha especial relevancia o remanente de tesouraría, por ser un 
indicador da súa posición financeira a curto prazo. Constitúe un recurso para o financiamento do 
presuposto da entidade, e máis concretamente das súas modificacións presupostarias. 

Para avaliar o potencial financiador do remanente de tesouraría é imprescindible tomar en 
consideración as desviacións positivas de financiamento por ingresos xa contabilizados e 
afectados a gastos aínda non realizados (remanente de tesouraría afectado) e a súa distinción 
respecto da parte non afectada. Esta información resulta especialmente necesaria tendo en conta 
as previsións establecidas nas leis de presupostos de cada exercicio, que prevén a devolución dos 
remanentes non afectados e que deberán ser obxecto de transferencia á Administración Xeral. 

Segundo a información presentada polo centro, o remanente de tesouraría, obtido como 
resultado da suma dos fondos líquidos e os dereitos pendentes de cobramento e deducidas as 
obrigas pendentes de pagamento, alcanza no exercicio o importe de 45.542.960 euros, cun 
incremento do 15,83% respecto do exercicio anterior, e atendendo ao seguinte detalle: 

Euros 

Conceptos 2006 2005 % variación 

1 (+) Dereitos pendentes de cobramento 41.219.670,83 37.901.374,75 8,76 

(+) do presuposto corrente 21.759.679,68 15.023.676,53 44,84 

(+) de presupostos pechados 19.459.991,15 22.877.698,22 -14,94 

(+) de operacións non presupostarias    

(+) de operacións comerciais    

(-) de dubidoso cobramento    

(-) cobramentos realizados pendentes de aplicación definitiva    

2 (-) Obrigas pendentes de pagamento 285.684,31 1.256.764,81 -77,27 

(+) do presuposto corrente 188.596,57 1.180.329,49 -84,02 

(+) de presupostos pechados 1.464,36 1.464,36 0,00 

(+) de operacións non presupostarias 95.623,38 74.970,96 27,55 

(+) de operacións comerciais    

(-) pagamentos realizados pendentes de aplicación definitiva    

3 (+) Fondos líquidos 4.608.973,06 2.672.551,20  72,46 

Remanente de tesouraría afectado 22.975.132,51 19.004.288,35 28,89 

Remanente de tesouraría non afectado 22.567.827,07 20.312.872,79 11,10 

Remanente de Tesouraría 45.542.959,58 39.317.161,14 15,83 

 

Respecto deste remanente declarado cabe facer as seguintes consideracións: 

1) O estado de remanente de tesouraría non inclúe os dereitos pendentes de cobramento que 
figuran no activo circulante por importe de 6.648 euros correspondente a créditos a curto prazo. 

2) Os dereitos pendentes de cobramento de presupostos pechados inclúen saldos por importe de 
9.656.000 euros correspondentes a unha partida identificada como FEOGA Proder II e 2.098.209 
euros correspondentes a un exceso de presuposto salientada como MAPA Proder II para 
proxectos cuxa execución, e polo tanto a súa cobrabilidade, non está asegurada nestes importes. 
De realizarse a oportuna provisión no exercicio en que se coñeceu a causa da súa anulación, o 
remanente de tesouraría estaría minorado naqueles importes. 

3) A entidade presenta un remanente de tesouraría que desagrega entre afectado e non 
afectado sen que responda a un criterio consistente, ao estar a maior parte dos dereitos que a 
entidade recoñece vinculados a subvencións afectadas a compromisos de gastos de proxectos 
específicos. 

4) A pesar de que a entidade reflicte este remanente como non afectado non é obxecto de 
devolución (nin de rexistro como obriga pendente de pagamento, circunstancia que minoraría o 

remanente de tesouraría) e en consecuencia se mantén nos seus rexistros contables de forma 
permanente, sen prexuízo de que con cargo a este remanente a entidade aplicou diferentes 
compromisos que reduciron o seu saldo. A continuación móstrase, a través da evolución do 
remanente de tesouraría no 2001-2006, a aplicación de gastos con cargo a remanente non 
afectado, descoñecéndose se esta situación tamén afectou aos exercicios 2001 e 2002 nos que 
non figura desagregado o remanente afectado e non afectado: 

Euros 

Remanente de tesouraría 
Ano 

Dereitos 
ptes. de 

cobramento 
 (+) 

Obrigas 
ptes. de pagamento 

(-) 

Fondos 
líquidos 

(+) 
Remanente 

afectado 
Remanente 

non afectado 
Total 

Remanente 

Remanente 
incorporado 

exercicio seguinte 

2001 9.231.552 3.787.219 3.175.368 Non consta Non consta 8.619.702 2.771.178 

2002 6.227.440 1.389.199 8.827.038 Non consta Non consta 13.665.279 Non consta 

2003 21.502.618 1.219.247 4.145.586 14.300.873 10.128.084 24.428.957 1.561.078 

2004 30.299.219 220.308 6.093.757 15.105.609 21.067.058 36.172.667 (1)     16.884.219 

2005 37.901.375 1.256.765 2.672.551 19.004.288 20.312.873 39.317.161 (2)     19.753.985 

2006 41.219.671 285.684 4.608.973 22.975.133 22.567.827 45.542.960 (3)     23.082.902 
(1) 675.371 con cargo a remante non afectado 

(2) 766.066 con cargo a remante non afectado 

(3) 429.564 con cargo a remante non afectado 

Finalmente preséntase a evolución dos dereitos pendentes de cobramento, tanto de exercicio 
corrente coma de exercicios pechados, e a relación entre ambos os dous en cada exercicio: 

Euros 

Dereitos pendentes de cobramento 
Ano Exercicio corrente 

 (A) 
Exercicios pechados 

(B) 
% 

B/A 

2001 9.231.552  0,00 

2002 (*) 395.258 5.828.451 1474,59 

2003 15.307.125 6.195.493 40,47 

2004 19.199.905 11.099.314 57,81 

2005 15.023.677 22.877.698 152,28 

2006 21.759.680 19.459.991 89,43 
(*) advírtese unha diferente no estado de remanente de tesouraría de 3.731€ 

As obrigas pendentes de pagamento, pola contra, representaron contías pouco relevantes no 
resultado dos remanentes de tesouraría, experimentando unha evolución decrecente no período 
considerado. 

Os fondos líquidos situáronse en torno aos 5.000.000 de euros de media no período 2001-2006 
alcanzando nos exercicios 2002 e 2004 picos de 8.827.038 e 6.093.757 euros, respectivamente, 
o que evidencia un desfase temporal entre os ingresos e os pagamentos. 

ANÁLISE PRESUPOSTARIA 

Tal e como se expuxo na descrición do marco contable da entidade, por acordo do Consello de 
dirección de data 6 de novembro de 2001 establecéronse as bases reguladoras da xestión 
económico-financeira e aprobáronse os documentos contables a utilizar. A entidade executa o 
presuposto cuxa liquidación se analiza neste apartado. 

Presuposto de ingresos 

Os Presupostos aprobados para o exercicio 2006 dende a óptica da orixe do seu financiamento 
non inclúen os fondos achegados pola Unión Europea a través do FEOGA-Orientación destinados 
ao cofinanciamento dos programas Leader + e Proder II, cuxo pagamento se realiza directamente 
aos Grupos de Acción Local dende o MAPA, sen que pasen polo Presuposto da Axencia. Os 
únicos fondos europeos integrados no Presuposto de Ingresos son os correspondentes ao 
cofinanciamento da xestión do programa Leader + por un importe de 38.091 euros e 43.930 
euros de fondos FEDER destinados a financiar os proxectos Prisma e miliaria. Á vista do exposto, 
a orixe do financiamento do Presuposto de AGADER está integrado por fondos propios da 
Comunidade (incondicionados e de cofinanciamento), finalistas do Estado de cofinanciamento, a 
achega do FEOGA para a xestión e o control do programa Leader + e fondos FEDER destinados 
aos proxectos Prisma e miliaria. 

Nos seguintes cadros móstranse os datos máis importantes relativos ao presuposto de ingresos 
de 2006 e a súa execución. 

Euros 

Partida Presuposto 

Conta Denominación Inicial Modificacións Definitivo 

Dereitos 
recoñecidos 

Recadación 
neta 

Pendente 
cobramento 

756500 Subvencións de capital CA 15.600 0 15.600 15.600 0 15.600 

Suma 15.600 0 15.600 15.600 0 15.600 

120000 Resultados positivos ex. anteriores 0 19.753.985 19.753.985 0 0 0 

750000 Transferencias correntes Estado 38.091 0 38.091 45.089 45.089 0 

750500 Transferencias correntes CA 3.094.711 0 3.094.711 3.094.711 0 3.094.711 

751500 Subvencións correntes CA 0 0 0 72.144 72.144 0 

755500 Transferencias de capital Estado 16.840.369 1.833.739 18.674.108 18.674.108 24.739 18.649.369 

755900 Transferencias de capital do exterior 0 90.975 90.975 0 0 0 

769100 Outros ingresos financeiros 50.000 0 50.000 99.759 99.759 0 

773000 Reintegros 0 0 0 2.183 2.183 0 

773100 Reintegros 0 0 0 304 304 0 

Suma 20.023.171 21.678.699 41.701.870 21.988.297 244.217 21.744.080 

Total 20.038.771 21.678.699 41.717.470 22.003.897 244.217 21.759.680 

As previsións iniciais de ingresos incrementáronse nun 108,18% mediante modificacións 
presupostarias (recursos derivados do remanente de tesouraría) alcanzando as previsións 

definitivas un importe de 41.717.470 euros. Este incremento alcanzou os 21.678.699 euros, 
sendo financiadas nun 91,12% mediante remanente de tesouraría do exercicio anterior. 

Sen ter en conta esa incorporación de remanente de tesouraría, os dereitos recoñecidos no 
exercicio alcanzaron os 22.003.897 euros, supoñendo máis do 100% do presuposto definitivo, 
mentres a recadación neta só supuxo o 1,11% dos dereitos recoñecidos. 

Euros 
Partida 

Conta Denominación 
Presuposto 
Definitivo 

Dereitos 
recoñecidos 

Desviación Grao de 
execución 

Recadación 
neta 

Grao de 
cumprimento 

756500 Subvencións de capital CA 15.600 15.600 0 100,00 0 0,00 
Suma 15.600 15.600 0 100,00 0 0,00 

120000 Resultados positivos exercicios anteriores 19.753.985 0 -19.753.985 0,00 0  

750000 Transferencias correntes Estado 38.091 45.089 6.998 118,37 45.089 100,00 

750500 Transferencias correntes CA 3.094.711 3.094.711 0 100,00 0 0,00 

751500 Subvencións correntes CA 0 72.144 72.144  72.144 100,00 

755500 Transferencias de capital Estado 18.674.108 18.674.108 0 100,00 24.739 0,13 

755900 Transferencias de capital do exterior 90.975 0 -90.975 0,00 0  

769100 Outros ingresos financeiros 50.000 99.759 49.759 199,52 99.759 100,00 

773000 Reintegros 0 2.183 2.183  2.183 100,00 

773100 Reintegros 0 304 304  304 100,00 
Suma 41.701.870 21.988.297 -19.713.573 52,73 244.217 1,11 
Total 41.717.470 22.003.897 -19.713.573 52,75 244.217 1,11 

Presuposto de gastos 
Euros 

Descrición Iniciais Modificacións Definitivos % 
modificac/inic. 

Obrigas 
recoñecidas 

Grao 
execución 

Remanente 
de crédito 

% 
non execución 

Gastos de persoal 1.922.853 58.278 1.981.131 3,03 1.691.499 85,38 289.632 14,62 

Gastos en bens correntes e servizos 1.160.890 298.748 1.459.638 25,73 574.283 39,34 885.356 60,66 

Transferencias correntes 74.059 797.525 871.584 1076,88 76.726 8,80 794.858 0,91 

Amortizacións inmobilizado 25.000 0 25.000 0,00 23.108 92,43 1.892 7,57 

Investimentos reais 15.600 100.000 115.600 641,03 13.717 11,87 101.883 88,13 

Transferencias de capital 16.840.369 20.424.148 37.264.517 121,28 13.417.200 36,01 23.847.317 63,99 

Total 20.038.771 21.678.699 41.717.470 108,18 15.796.534 37,87 25.920.936 62,13 

O grao de execución do presuposto de gastos foi do 37,87. A execución máis baixa preséntase 
nos conceptos de transferencias, sobre todo nas de capital -que constitúen o núcleo das 
actividades do Ente-, que quedan nun 36,01% dos créditos definitivos e tampouco alcanzan a 
executar os créditos iniciais. 

Na liquidación do presuposto de gastos figuran modificacións de crédito por un importe 
equivalente ao 108,18% das previsións iniciais. 

Dos datos contidos nos cadros "Estado de Execución do Presuposto de Gastos" e "Resumo de 
Modificacións de Gasto"obténse que o saldo positivo das modificacións presupostarias levadas a 

cabo no exercicio foi de 21.678.699,02 euros. Non obstante, segundo o cadro de "Aplicación do 
remanente de Tesouraría" de 2005, o importe do remanente destinado a financiar as 
modificacións presupostarias de 2006 ascendeu a 22.743.985,34 euros (18.987.919,72 
remanente afectado e 3.766.065,62 remanente libre), observándose as seguintes incidencias: 

- No remanente de tesouraría de 2005 destinado a financiar as modificacións de 2006 incluíuse 
indebidamente un importe de 3.000.000 de euros correspondentes ao presuposto de ingresos de 
2007. 

- O remanente de tesouraría do 2005 destinado a financiar as modificacións presupostarias do 
exercicio 2006, unha vez deducido o importe correspondente aos ingresos do exercicio 2007, foi 
de 19.753.985,34 euros, que a entidade tipifica como incorporacións 18.987.920 euros e 
766.065 euros como xeracións. Non obstante, segundo os datos contidos no apartado de 
Liquidación Presupostaria integrante das Contas Anuais rendidas, este importe corresponde 
integramente a Incorporacións de crédito. 

A Memoria non especifica os tipos de modificacións efectuadas, as partidas presupostarias 
afectadas e os correspondentes importes. 

A continuación nos seguintes cadros expóñense as modificacións presupostarias levadas a cabo 
no exercicio 2006, así como as súas fontes de financiamento. 

Euros 
Transferencias de crédito Clasificación económica Descrición Incorporacións 

de crédito Positiva Negativas 
Xeracións de 

crédito 
Total 

modificacións 

Varias   464.579 464.579  0 
01.01 01/01/01 656800 Programa Agader 1.959.490    1.959.490 
01.01 01/03/03 656800 Programa Leader + (FPC) 3.408.020    3.408.020 
01.01 01/03/03 656800 Programa Leader + (Mapa) 2.873.146    2.873.146 
01.01 01/05/05 656800 Proder (FPC) 4.452.966    4.452.966 
01.01 01/05/05 656800 Proder (Mapa) 5.030.615    5.030.615 
01.01 01/06/01 656800 Interreg (Feder) 138.008    138.008 
01.01 01/06/01 656800 Interreg (FP) 46.003    46.003 
01.01 02/02/02 651800 Ilder (FSE) 383.224    383.224 
01.01 02/02/02 651800 Ilder (FP) 71.736    71.736 
01.01 01/10/10 656800 Contribución financeira MAPA 610.901    610.901 
01.01 01/02/02 656800 Subvencións tipos de xuros 13.811    13.811 
Varias Varias    766.065 766.065 
Total modificacións financiadas con remanente de tesouraría 18.987.920 464.579 464.579 766.065 19.753.985 
01.01 01/03/03 656800 Transferencia Economía para Leader +    621.573 621.573 
01.01 01/08/08656800 Transferencia Economía para Leader II    740.213 740.213 
02.01 02/03/02 VARIAS Achega FEDER para Farland   90.975 90.975 
02.01 020/04/01 656800 Acordo consello Xunta 20/04/2006    300.000 300.000 
01.01 01/03/03 656800 Xeración Economía para Leader +    24.739 24.739 
01.01 01/03/03 656800 Xeración Economía para Leader +    147.214 147.214 
Total créditos xerados por ingresos   1.924.714 1.924.714 
Total modificacións presupostarias 21.678.699 

En canto ao seu financiamento obsérvase que: 

- Leváronse a cabo transferencias de crédito entre partidas do presuposto de gastos por 
importe de 464.579 euros e, polo tanto, sen incidencia no saldo de modificacións. 

- Realizáronse modificacións presupostarias (incorporacións e xeracións de crédito) por importe 
de 19.753.985 euros financiados mediante remanente de tesouraría do exercicio 2005, que 
foron analizadas anteriormente. 

- Formalizáronse expedientes de xeración de crédito por importe de 1.924.714 euros, cuxas 
fontes de financiamento se derivan de maiores ingresos obtidos no exercicio. 

A continuación móstranse os datos relativos ás modificacións presupostarias financiadas 
mediante remanente do exercicio 2005: 

Euros 

Remanente Tesouraría exercicio 2005: 39.317.161,14 Modificacións financiadas con Remanente 

Afectado Non afectado 
Descrición Partida 

Importe Importe 
Xeracións Incorporacións Totais 

Programa Agader 01.01 01/01/01 656800 1.959.490   1.959.490 1.959.490 

Programa Leader + (FPC) 01.01 01/03/03 656800 3.408.020   3.408.020 3.408.020 

Programa Leader + (Mapa) 01.01 01/03/03 656800 2.873.146   2.873.146 2.873.146 

Proder (FPC) 01.01 01/05/05 656800 4.452.966   4.452.966 4.452.966 

Proder (Mapa) 01.01 01/05/05 656800 5.030.615   5.030.615 5.030.615 

Interreg (Feder) 01.01 01/06/01 656800 138.008   138.008 138.008 

Interreg (FP) 01.01 01/06/01 656800 46.003   46.003 46.003 

Ilder (FSE) 01.01 02/02/02 651800 383.224   383.224 383.224 

Ilder (FP) 01.01 02/02/02 651800 71.736   71.736 71.736 

Contribución financeira MAPA 01.01 01/10/10 656800 610.901   610.901 610.901 

Subvencións tipos de xuros 01.01 01/02/02 656800 30.179   13.811 13.811 

Varios Varias  20.312.873 766.066  766.066 

Total 19.004.288 20.312.873 766.066 18.987.920 19.753.985 

Segundo estes datos, o importe das modificacións financiadas mediante remanente foi de 
19.753.985 euros, dos cales 766.066 euros corresponden a remanentes non afectados. 

Resultado presupostario 

O resultado presupostario do exercicio presentado pola entidade mostra un saldo positivo de 
6.207.363 euros. Os créditos financiados con remanente de tesouraría afectado ascenden a 
19.753.985 euros, o que elevaría o superávit de financiamento a 25.961.348 euros. Existen non 
obstante desviacións positivas de financiamento que a entidade non recolle e que obedecen a 
maiores dereitos recoñecidos que gastos contraídos baseándose nas transferencias finalistas, que 

deben diminuír o saldo presupostario declarado e corrixir ese superávit de financiamento do 
exercicio. O resultado presupostario reflectido na liquidación do presuposto do ano 2006 
detállase no seguinte cadro: 

Euros 

Conceptos 
Dereitos 

recoñecidos 
netos 

Obrigas recoñecidas netas Importes 

   1. (+) Operacións non financeiras 22.003.897 15.796.534 6.207.363 

   2. (+) Operacións con activos financeiros 0 0 0 

   3. (+) Operacións comerciais 0 0 0 

I. Resultado presupostario do exercicio (1 + 2 +3) 22.003.897 15.796.534 6.207.363 

II. Variación neta de pasivos financeiros 0 0 0 

III. Saldo presupostario do exercicio (I+II)   6.207.363 

   4. (+) Créditos gastados financiados con remanentes de tesouraría   19.753.985 

   5. (-) Desviacións de financiamento positivas por gastos con financiamento afectado   0 

   6. (+) Desviacións de financiamento negativas en gastos con financiamento afectado   0 

IV. SUPERÁVIT DE FINANCIAMENTO DO EXERCICIO (III+4+5+6)   25.961.348 

O resultado económico-patrimonial, tal e como se expuxo no apartado correspondente, foi de 
6.221.080 euros. A diferenza entre este e o resultado presupostario por importe de 13.717 euros 
corresponde a adquisicións de inmobilizado material (inversión), que teñen a consideración de 
gasto presupostario (minorando este resultado) e figurando unicamente o seu gasto de 
amortización no resultado económico-patrimonial. 

9. SEGUIMENTO DAS RECOMENDACIÓNS DO INFORME 
ANTERIOR 
Neste apartado revisouse a cumprimentación pola Entidade das recomendacións emitidas no 
informe anterior correspondente ao exercicio 2002. 

En relación coa área de organización administrativa 

Recomendación. - O Consello de Dirección e a directora do ente deben asumir as 
competencias establecidas no Decreto 79/2001 do 6 de abril, polo que aproba o Regulamento de 
AGADER, debendo respectar o mínimo de reunións periódicas que se establecen para o órgano 
colexiado de goberno. 

Foi obxecto de cumprimento pola entidade. 

Recomendación. - Unha maior participación do Consello asesor no establecemento de 
prioridades e criterios de actuación para o desenvolvemento rural de Galicia. 

Fixéronse as observacións en informe sobre o seu funcionamento como unha segunda instancia 
de Consello de Dirección, sen que no seu seo xurdiran propostas, actuacións, prioridades ou 
criterios de actuación sobre o desenvolvemento rural. 

Recomendación. - AGADER debe proceder á cobertura de todos os postos de traballo do 
equipo do ente, especialmente o de subdirector de coordinación e planificación, vacante dende o 
momento da creación do ente, e dos postos encadrados nas áreas dependentes desta 
subdirección, ao obxecto de desenvolver as funcións que xustificaron a súa creación, evitando así 
a necesidade de acudir á contratación de servizos ou a colaboración de persoal da Consellería de 
Política Agroalimentaria e Desenvolvemento Rural para paliar as carencias de persoal. 

A entidade mantén sen cubrir tres prazas de xefes de área e continua coa supervisión dos 
controis da execución dos proxectos a través do persoal da actual Consellería de Medio Rural. 

En relación coa xestión das actividades 

Recomendación. - Por crearse AGADER como unidade de xestión especializada para 
desenvolver a estratexia galega para o medio rural, debe proceder con axilidade e eficacia no 
exercicio das funcións encomendadas en canto á xestión, seguimento e control das axudas e na 
fixación de prioridades e xestión dos recursos que a Xunta de Galicia destine ao Fondo Galego de 
Desenvolvemento Rural. 

Recomendación. - AGADER debe decidir as accións prioritarias, dentro das sinaladas no 
decreto 79/2001, do 6 de abril, de desenvolvemento da súa lei de creación, que se financiarán 
cos recursos do Fondo Galego de Desenvolvemento Rural, de modo que ao final do período 
2001-2006 a contía mínima de 180.303.631 euros cos que se dotou aquel fondo estea 
comprometida nos presupostos xerais da Comunidade autónoma. 

No marco deste conxunto de recomendacións, no informe constatouse que a evolución que 
experimentou a Axencia dende a súa creación limitou a súa capacidade para constituirse no 
instrumento vertebredor da política de desenvolvemento rural na CA, tendo unha reducida 
actuación na xeración de estratexias destinadas ao medio rural, así como na aplicación de 
medidas horizontais e de coordinación institucional que inspiraran o seu nacemento. 

Respecto ao Fondo Galego de Desenvolvemento Rural sinalouse no informe a ausencia do seu 
recoñecemento explicitar nos presupostos da CA, así como o incumprimento dos compromisos 
previstos para o período 2001-2006. 

En relación coa xestión de persoal 

Recomendación. - Nos procesos para a selección de persoal laboral a través de concurso-
oposición, debe evitarse que na valoración da experiencia se prime a referida aos servizos 
prestados na propia entidade, fronte á adquirida en postos similares nas Administracións 
Públicas. Para a cobertura das prazas vacantes do equipo, por promoción interna, AGADER debe 
de aterse á regulación contida no Convenio colectivo para o persoal laboral da Xunta de Galicia. 

Non se desenvolveron procesos que conteñan estas incidencias. 

Recomendación. - Adecuar a modalidade de contratación dos postos directivos á verdadeira 
natureza das súas funcións, reservando os contratos de alta dirección para os postos que 
cumpran os requisitos xerárquicos, funcionais e relativos aos obxectivos xerais do ente que esixe 
o Real Decreto 1382/1985, do 1 de agosto, para a relación laboral especial do persoal de alta 
dirección. Os acordos relativos á fixación das retribucións neste tipo de contratos, que 
normalmente levan aparelladas cláusulas indemnizatorias en razón da extinción da relación 
xurídica coa entidade correspondente, deben adoptarse tras o informe favorable emitido 
conxuntamente polas Consellerías de Economía e Facenda e de Presidencia, Relacións 
Institucionais e Administración Pública. 

Os contratos de alta dirección que deron lugar a esta recomendación ampliáronse aos dous 
postos de subdirección da entidade. 

En relación coa contratación 

Recomendación. - A execución de servizos deben licitarse e adxudicarse respectando os 
principios de contratación pública. Debe evitarse a realización por empresas externas de servizos 
das tarefas administrativas habituais do ente que non persigan un resultado concreto. Na súa 
actividade contractual, AGADER debe observar os procedementos e prazos previstos na Lei de 
Contratos das Administracións Públicas, velando para que se axuste aos principios de economía 
e eficiencia. Na composición das mesas de contratación deben respectar o número mínimo de 
vogais que se establece na normativa de contratos das Administracións públicas, aplicable ao 
ente. Debe así mesmo incorporar, como vogal, un interventor en cumprimento da citada 
normativa. 

Nos procedementos de contratación tramitados no exercicio a entidade cumpriu cos 
requirimentos previstos na Lei de contratos das administracións públicas, non obstante 

observouse nos mesmos que non se xustifica suficientemente a carencia ou inadecuación dos 
medios propios cos que conta a Entidade para asumir as prestacións obxecto dos contratos 

En relación coa área económico-financeira 

Recomendación. - En aplicación do novo Plan de Contabilidade Pública de Galicia, a 
Intervención Xeral da Comunidade Autónoma debe aprobar un plan adaptado ao ente coas 
especialidades que requiran as súas actividades, que sirva de marco contable para o rexistro das 
súas operacións. A memoria das contas anuais debe completar suficientemente a información 
contida no balance, a conta do resultado económico-patrimonial e o estado de liquidación do 
presuposto. 

A entidade non ten un plan especial adaptado ás súas características e formalmente presenta a 
conta de resultado económico e patrimonial conforme o plan previsto para os organismos 
autónomos de carácter comercial e financeiro en vez do correspondente a organismos 
autónomos administrativos ao que pertence. Respecto á memoria, o seu contido presenta as 
deficiencias informativas que orientaron a recomendación. 

10. CONCLUSIÓNS 
Área de organización 

- A Axencia nace como o instrumento operativo a través do que se pretende facer efectiva unha 
estratexia integral de actuación sobre o medio rural orientada a mellorar as condicións de vida e 
evitar o despoboamento deste territorio. Con tal orientación adscríbese ao departamento de 
Economía, configúrase a súa organización (Consello director, Consello asesor,..), funcións 
(coordinación dos diferentes departamentos da Administración, elaboración de estratexias, 
xestión do FGDR..) e presuposto (consignacións e xestión do FGDR,…). Non obstante a 
evolución da entidade restrinxiu de forma notable as súas actuacións nos ámbitos que 
orixinariamente xustificaron a súa creación, concentrando as súas funcións na de xestor 
operativo dos programas comunitarios de desenvolvemento rural baixo a metodoloxía Leader. 

- Foi moi débil a presenza da entidade no desenvolvemento de estratexias e políticas 
destinadas ao medio rural e na aplicación de medidas horizontais e de coordinación institucional. 

- A Axencia mantivo unha vinculación estrutural e operativa coa Consellería de Medio Rural 
precisando dunha axeitada definición da súa posición como ente instrumental do referido 

departamento, carecendo de mecanismos de relación que permitan establecer o marco de 
autonomía-responsabilidade que debe presidir as súas relacións. 

- O FGDR mantense sen o seu recoñecemento explícito nos presupostos da Comunidade 
Autónoma, e o compromiso inicial previsto para o período 2001-2006 non foi obxecto de 
cumprimento. 

Área de actividade 

- A Axencia desenvolveu as súas funcións como ente xestor dos programas comunitarios nunha 
primeira fase mediante a súa difusión, promovendo a creación dos GAL, seleccionándoos e 
distribuíndo os recursos financeiros. Nunha segunda etapa levou a efecto a xestión, control e 
seguimento dos programas mediante a ordenación e normalización dos procesos e intervindo 
nestes a través da emisión do Informe Técnico de Subvencionabilidade e a xestión e tramitación 
das certificacións de gasto para instar o seu abono (Fondos FEOGA) ou formalizar o 
correspondente pagamento (Fondos MAPA e AGADER). Para tal efecto elaborou instrucións que 
regularon os procesos e dotouse de manuais e procedementos para a xestión das súas 
actuacións que se enmarcan nun ámbito de natureza basicamente administrativa. 

- A 31 de decembro de 2006, data final dos compromisos de gasto, os programas presentaban 
un 94,67% de cobertura dos fondos públicos, non obstante, os mecanismos arbitrados pola 
Axencia mediante a regulación dos contratos en reserva e a redistribución de fondos posibilitou 
realizar, a partir do exercicio 2007, os axustes necesarios para alcanzar unha cobertura 
practicamente total. 

- A 31 de decembro de 2006 a execución dos compromisos presentaba niveis baixos, 
alcanzando os fondos públicos un 47,53% esixindo uns ritmos elevados de execución nos 
exercicios posteriores e alcanzando unha situación final do 94,08%. Debe advertirse que entre os 
diferentes programas só o Leader fixo uso da prórroga do prazo de elixibilidade dos gastos 
acordada por Decisión da UE o que supuxo que o seu nivel de execución dos fondos públicos 
alcanzase o 97,35%, fronte aos rexistrados polos programas Proder e AGADER (92,58% e 
90,46% respectivamente). 

- As actuacións da Axencia na xestión dos programas e, en particular a tramitación das 
certificacións de gasto constitúen un control a priori de natureza administrativa á que a entidade 
incorpora unha revisión material de comprobación da inversión realizada a través da 
colaboración dos técnicos da Consellería de Medio Rural. No exercicio 2006 a Axencia suma un 

procedemento de control aos GAL denominado plan de visitas, que presenta un desequilibrio na 
súa aplicación entre programas e, en xeral, unha escasa cobertura. 

- No exercicio 2006 AGADER establece un procedemento para a execución do control das 
axudas por parte dos GAL, responsables do seu cumprimento. A través da Instrución 2/2006 
iníciase este sistema que supuxo, ao final do programa, uns valores sobre axuda controlada do 
33,04% no programa Leader +, o 36,59% no programa Proder e un 24,13.% no programa 
Agader. 

- As iniciativas propias da Axencia orientáronse basicamente ao desenvolvemento de 
actuacións promocionais para o desenvolvemento rural no exercicio 2005 co programa de 
axudas aos denominados proxectos innovadores e continuado no exercicio 2006-2007 cos 
proxectos dinamizadores, pero que presentan unha limitada capacidade para dar cobertura aos 
obxectivos que se definen: xeración de actividade e incremento do nivel de renda da poboación 
rural. 

Área de persoal 

- Os contratos para os postos de subdirector xeral de relacións cos GAL, subdirector xeral de 
coordinación e planificación de desenvolvemento rural e secretario xeral non se poden cualificar 
como relacións laborais de alta dirección ao non reunir estes postos de traballo os criterios 
funcionais (exercicio de poderes inherentes á titularidade xurídica da entidade), xerárquicos (non 
estar subordinados aos outros directivos) non os relativos ao exercicio de obxectivos xerais da 
entidade, esixidos por o Real decreto 1382/1985 para esta relación laboral. A cualificación 
destes postos como de alta dirección levou consigo a incorporación á empresa de traballadores 
sen seguir os principios establecidos no artigo 2 da Lei 10/1996, de actuación de entes. 

- En xeral, nos procesos selectivos, a selección de persoal temporal adecuouse aos principios 
esixibles para a incorporación de persoal por estas entidades públicas. Non obstante, advertiuse 
defectos formais no procedemento como son: a) carencia do resultado da valoración da primeira 
fase (convocatoria de 04.09.2006); b) ausencia da acta da Comisión co resultado final do 
proceso selectivo (convocatoria de 29.05.2006).* 

- Para a cobertura das prazas de axente de emprego, vacante por renuncia do traballador 
seleccionado inicialmente (xullo 2006), realizouse unha segunda convocatoria (outubro 2006) 
con cargo ao mesmo expediente de subvención da Dirección Xeral de Promoción de Emprego 

                                                   
* Modificado como resultado das alegacións 

(vacante), na que, sen unha xustificación obxectiva, aparecen modificados respecto da 
convocatoria inicial o baremo de méritos e o contido da formación específica requirida. 

Área económico-financeira 

- A entidade como xestor operativo dos programas comunitarios ten como principal fonte de 
ingresos as subvencións e transferencias que recibe da Administración (Consellería de Medio 
Rural) e correlativamente como principal destino dos seus gastos ás subvencións que concede no 
proceso de xestión dos referidos programas. 

- A memoria das contas da entidade non incorpora a información necesaria para completar os 
datos contidos nos estados contables. En particular dadas as características da entidade resulta 
de especial significación a ausencia de información relativa aos gastos con financiamento 
afectado no que proxecto a proxecto se identifiquen os seus datos xerais e desenvolva 
pormenorizadamente a súa xestión e a correspondente aos ingresos afectados, de tal forma que 
se determine con claridade as desviacións de financiamento co fin de exercicio, tanto as 
acumuladas como as imputables a este e permite cuantificar os seus efectos sobre o resultado 
presupostario e o remanente de tesouraría. 

- O proceso contable de recoñecemento de dereitos, en particular as subvencións de capital, 
sen a correspondente xustificación de gastos e a ralentización do proceso de execución destes 
últimos, conduce a uns resultados contables que non presentan significatividade pola importante 
diferenza que presentan e que provocará un cambio de signo en exercicios posteriores non 
acorde coa realidade económico financeira da entidade. Adicionalmente, a falta de correlación 
entre a contabilización dos ingresos polos dereitos recoñecidos e os gastos polos importes 
liquidados conduce a incrementar a diferenza anteriormente sinalada, reflectindo nos resultados 
da conta económico-patrimonial elevados importes de aforro que se verán transformados en 
desaforros en exercicios posteriores. 

- En aplicación do principio de correlación ingreso-gasto, o sistema contable debe poñer de 
manifesto a relación entre os gastos realizados no exercicio e os ingresos necesarios para o seu 
financiamento. Non obstante a entidade, a pesar de que por aplicación das normas 
presupostarias está a recoñecer dereitos que van financiar gastos de exercicios seguintes, non 
realiza periodificacións sobre o importe destes ingresos anticipados aos efectos de dar cumpro, 
ao devandito principio. Pódese concluír que a ausencia de periodificación de ingresos anticipados 
xunto coa utilización de magnitudes de ingresos e gastos pendentes de liquidacións posteriores 
dan á cifra do resultado unha escasa representatividade. 

- O remanente de tesouraría da entidade presenta unha desagregación entre remanente 
afectado e non afectado por importes que non se presentan consistentes coa actividade 
económica da entidade onde a maior parte dos seus ingresos están afectados a gastos como 
consecuencia das características dos programas comunitarios que xestiona. Por outra parte o 
remanente que a entidade reflicte como non afectado non é obxecto de devolución como prevén 
a respectivas leis de presupostos de cada exercicio. 

- No cálculo do resultado presupostario da entidade non se inclúen as desviacións de gastos 
con financiamento afectado que se constatan na execución do seu presuposto. 

11. RECOMENDACIÓNS 
Área de organización 

- A Axencia debe definir o seu ámbito de actuación como ente instrumental nas políticas e 
estratexias de desenvolvemento rural, e en particular, no marco da súa actual adscrición ao 
departamento de Medio Rural co obxecto de clarificar as súas funcións e obxectivos. 

- A vinculación ao departamento debe estar presidida por instrumentos de relación que 
establezan as condicións nas que os recursos que se transfiren se xestionen baixo criterios de 
autonomía e responsabilidade de forma que permitan avaliar os logros alcanzados pola entidade. 

Área de actividade 

- Como entidade especializada na xestión de programas comunitarios de desenvolvemento 
rural, debe traspasar o seu ámbito de actuación de xestor administrativo dos procesos para 
incorporar funcións que permitan un maior control e supervisión dos programas. 

Área de persoal 

- Recoméndase adecuar a modalidade de contratación dos postos directivos á verdadeira 
natureza das funcións, reservando os contratos de alta dirección para os postos que cumpren os 
requisitos xerárquicos, funcionais e relativos aos obxectivos xerais da entidade que esixe o Real 
decreto 1382/1985, do 1 de agosto, para esta relación laboral especial. Os postos de directivos 
que non cumpren estes requisitos deben proverse a través dun proceso selectivo que garanta os 
principios de publicidade, mérito e capacidade, sen prexuízo da provisión a través dun sistema de 
libre designación entre persoal da empresa, de acordo cos sistemas de provisión debidamente 
aprobados, e que garantan os indicados principios. 

Área económico-financeira 

- A entidade debe documentar e reflectir na memoria o seguimento e control dos proxectos de 
forma que quede acreditada a situación dos créditos e o seu financiamento en cada exercicio e 
permita definir o remante de tesouraría afectado e non afectado, así como o recoñecemento da 
obriga de devolución deste último. 

- A entidade debe recoñecer os dereitos por transferencias de capital na medida en que 
xustifique os gastos co obxecto de reflectir unha situación económica máis acorde coa realidade 
da súa xestión. 

- Deberá aplicar o principio de correlación de ingresos e gastos para o axeitado reflexo dos 
resultados da súa conta económico-patrimonial, así mesmo, a súa conta de resultado 
presupostario debe recoñecer as desviacións de gastos con financiamento afectado. 

Mantéñense as recomendacións emitidas no informe anterior en relación coa xestión de persoal e 
a área económico-financeira. 

12. FEITOS POSTERIORES 
Coa finalidade de ofrecer unha perspectiva da situación actual da Axencia que supere o ámbito 
temporal do informe, é preciso facer referencia aqueles aspectos que supuxeron unha 
modificación relevante nas funcións e ámbitos de xestión da Axencia, e que se poden sintetizar 
na aprobación do Programa de Desenvolvemento Rural (PDR) de Galicia para a etapa 2007-2013 
e a modificación da Lei de desenvolvemento comarcal mediante a Lei 12/2008, do 3 de 
decembro. 

• O PDR para a etapa 2007-2013 constitúe a resposta ás disposicións do Regulamento (CE) nº 
1698/2005, do 20 de setembro de 2005 relativo á axuda ao desenvolvemento rural a través do 
Fondo Europeo Agrícola de Desenvolvemento Rural (FEADER), e que supuxo un punto de 
inflexión nas políticas de desenvolvemento rural da Unión Europea. O programa se articula en 
torno a catro eixes (1. aumento da competitividade do sector agrícola e forestal, 2. mellora do 
medio e do ámbito cultural, 3. calidade de vida nas zonas rurais e diversificación da economía 
rural e 4. Leader), no que o eixe Leader se configura como un eixe transversal que traslada a 
experiencia da Iniciativa Leader á política de desenvolvemento rural, permitindo que as medidas 
dos eixes 1, 2 e 3 poidan ser xestionadas a través do enfoque ascendente polos GAL 
(actualmente Grupos de Desenvolvemento Rural GDR); as medidas xestionadas a través do 
enfoque Leader deben representar polo menos un 5% do total dos fondos FEADER. 

A Axencia xestionará as medidas e actuacións que se lle encomenden no marco da 
programación 2007-2013 dos fondos de desenvolvemento rural. 

• A modificación da Lei 17/1996, do 10 de xullo, de desenvolvemento comarcal previu unha 
reorganización das competencias en materia de dinamización comarcal para englobalas nas 
máis amplas de desenvolvemento rural, e en particular, adóptanse previsións normativas 
respecto á modificación das fundacións de desenvolvemento comarcal e á disolución da 
Sociedade para o Desenvolvemento Comarcal de Galicia. Prevese un maior protagonismo de 
Agader, que se materializan nunha nova redacción das súas funcións, especialmente no relativo 
á xestión dos centros comarcais. O obxectivo é mellorar a integración destes centros nas 
estruturas que deseñan e executan a política de desenvolvemento rural, orientando 
prioritariamente a súa actividade a impulsar proxectos innovadores dirixidos á dinamización 
económica e á mellora da calidade de vida nas áreas rurais. Incorpórase nesta modificación de 
funcións a adecuación ás previsións do referido PDR. 

As novas funcións da Axencia quedan redactadas nos seguintes termos: 

a) Elaborar estratexias e plans integrados de valorización do medio rural, que coordinen 
actuacións de diversa natureza e conten coa participación dos axentes socioeconómicos públicos 
e privados. 

b) Difundir e realizar o seguimento das políticas de desenvolvemento rural aplicables en cada 
momento. 

c) Impulsar a formulación e aplicación a nivel comarcal de estratexias de desenvolvemento rural 
integrado, en especial mediante a dinamización e coordinación dos grupos de desenvolvemento 
rural encargados da súa execución. 

d) Articular proxectos de desenvolvemento rural con carácter piloto e innovador, dirixidos ao 
reforzamento da base produtiva das áreas rurais, á valorización dos seus recursos e á mellora da 
calidade de vida dos seus habitantes. 

e) Promover e favorecer a cooperación entre os axentes públicos e privados cuxas actuacións 
incidan directa ou indirectamente no desenvolvemento das zonas rurais. 

f) Contribuír ao reforzamento do tecido social e á mellora da capacidade organizativa das áreas 
rurais. 

g) Xestionar as medidas e actuacións que se lle encomenden no marco da programación 2007-
2013 dos fondos agrarios de desenvolvemento rural. 

h) Aplicar outras medidas e actuacións que teñan por obxecto, en particular, a dinamización do 
tecido produtivo e a fixación de poboación nas áreas rurais, realizando as actuacións precisas 
para promover a igualdade efectiva de mulleres e homes, en aplicación do artigo 30 da Lei 
7/2004, do 16 de xullo, para a igualdade de mulleres e homes, nos artigos 31. 3 º e 38. 3 º da 
Lei 2/2007, do 28 de marzo, do traballo en igualdade das mulleres de Galicia, e do artigo 30 da 
Lei orgánica 3/2007, do 22 de marzo, para a igualdade efectiva de mulleres e homes. 

i) A dinamización comarcal, a través dos centros de desenvolvemento comarcal dependentes da 
Xunta de Galicia. 

Modifícase, así mesmo o réxime previsto para os recursos da Axencia que quedan configurados 
nos seguintes termos: 

a) As consignacións presupostarias que lle sexan asignadas cada ano para o desenvolvemento 
do medio rural nos presupostos xerais da Comunidade Autónoma de Galicia. 

b) Os recursos procedentes do Fondo Europeo Agrícola de Desenvolvemento Rural (Feader) e 
outros fondos comunitarios, en canto proceda a súa consignación. 

c) As subvencións e achegas de entidades e institucións públicas ou privadas, así como de 
particulares. 

d) Calquera outro recurso que se lle poida atribuír. 

 

 

Santiago de Compostela, 12 de marzo de 2010 

